
Президент Шавкат Мирзиёев бу муло-
қот Рамазон ҳайити арафасида ўтаётганига 
урғу бериб, халқимизни ушбу улуғ айём 
билан табриклади.

Барча ҳудудлардаги каби Жиззах ви-
лоятида ҳам катта ўзгаришлар бўлаётгани 
қайд этилди. Сўнгги етти йилда вилоятга 

5 миллиард доллар инвестиция жалб қи-
линиб, 2 минг 500 та янги корхона ишга 
тушган. Уларда 45 мингта доимий иш 
ўринлари яратилган. Тадбиркорлар сони 
2 карра кўпайган. Қишлоқ хўжалигидан 
саноатга катта сакраш бўлган.

Лекин ҳали фойдаланилмаётган 

 имкониятлар, долзарб масалалар ҳам бор. 
Айрим туманларда аҳолини барқарор иш 
ва ойлик билан таъминлайдиган ўрта кор-
хоналар кам. Вилоят саноатининг 80 фоизи 
3 та тармоқ ҳиссасига тўғри келади. Етиш-
тирилаётган қишлоқ хўжалиги маҳсулотла-
ри ҳажми ер майдонларига яраша эмас.

Шу боис, ташрифдан олдин иқтисодий 
комплекс вакиллари туманларни чуқур ўр-
ганиб, вилоятда 57 минг иш ўрни яратиш 
имкониятларини чамалади. Умуман, Жиз-
захнинг 13 та туманида иқтисодиётга турт-
ки берадиган 100 та имконият ва захиралар 
аниқланган.

Йиғилишда бу Зарбдор тумани мисоли-
да кўрсатиб ўтилди. Масалан, тумандаги 
тижорат банклари маҳаллий тадбиркорлар 
муаммоларини ҳал қилиб, фаолиятини кен-
гайтиришга кўмаклашади. “Зарбдор текс-
тил” корхонаси қувватлари оширилади. 
“Ривож давр” фермер хўжалиги аҳолига 

бўлиб берилган ерларда қовун етиштириш 
ва уни қайта ишлаш орқали 28 миллион 
доллар экспорт қилишни режалаштирган.

Давлатимиз раҳбари Жиззах вилояти 
иқтисодиётини ривожлантириш бўйича қа-
тор ташаббусларни маълум қилди.

ЯНГИ ЛОЙИ²А ВА ТАШАББУСЛАР А²ОЛИ ТУРМУШ ДАРАЖАСИНИ ОШИРИБ, 
САНОАТ ВА И¯ТИСОДИЁТ РИВОЖИНИ ЖАДАЛЛАШТИРАДИ

Ўзбекистон Республикаси Президенти Шавкат Мирзиёев 8-9 апрель кунлари Жиззах вилоятида бўлди.
Ташрифнинг иккинчи куни Зарбдор туманида Жиззах вилоятини иқтисодий-ижтимоий ривожлантириш 

чора-тадбирлари юзасидан йиғилиш бўлиб ўтди.

ªЗБЕКИСТОН ХАЛ¯ИГА 
РАМАЗОН ²АЙИТИ ТАБРИГИ

ªЗБЕКИСТОН ВА ТУРКИЯ ЕТАКЧИЛАРИ 
БИР-БИРИНИ РАМАЗОН ²АЙИТИ 
БИЛАН САМИМИЙ ¯УТЛАДИЛАР

САМИМИЙ ¯УТЛОВЛАР 

Қадрли ватандошлар!
Аввало, муқаддас динимиз буюрган 

ибодат ва амалларни муборак Рамазон 
ойида чин дилдан, ихлос билан адо этиб, 
бугун ҳайит айёмини катта шоду хур-
рамлик билан кутиб олаётган сиз, азиз-
ларни, юртимиздаги жамики мўмин-му-
сулмонлар, бутун халқимизни самимий 
табриклаб, барчангизга ўзимнинг юксак 
эҳтиромим ва энг эзгу тилакларимни из-
ҳор этаман.

Шундай саодатли дамларга етказгани 
учун Аллоҳ таолога беҳисоб шукроналар 
бўлсин!

Сидқидилдан қилган дуо ва ниятлари-
миз, эҳсон ва амалларимизни Парварди-
гори олам ўз даргоҳида қабул айласин!

Инсон қадрини улуғлайдиган савобли 
ишларимиз бардавом бўлсин!

Азиз юртдошлар!
Ҳаммамизга аёнки, ислом дини — 

тинчлик, эзгулик ва инсонпарварлик 
динидир. Муқаддас китобларимизда 
“Тинчлик-омонлик, ўзаро дўстлик ва 
аҳилликка интилиб яшаш — чин мў-
минга хос фазилатдир”, деб таъкидлан-
гани ҳам бу фикрни тасдиқлайди.

Бу йилги Рамазони шариф кунлари-
да ана шу қадриятлар ҳаётимизда янада 
ёрқин намоён бўлди. Мамлакатимизда 
олиб борилаётган кенг кўламли исло-
ҳотлар динимизнинг асл моҳияти билан, 
унинг олижаноб ғоя ва тушунчалари би-
лан уйғун ва муштарак эканини барча-
миз яна бир бор чуқур ҳис этдик.

Пок ниятлар ижобат бўладиган ушбу 
ойда диёримиз мусулмонлари диний 
амалларни эмин-эркин адо этишлари 
учун барча шароитлар яратилди. Бе-
морлар, ногирон ва кекса инсонлар, кам 
таъминланган оилалар, эҳтиёжманд қат-
ламларга меҳр ва эътибор янада кучай-
ди. Буни биргина мисол, яъни кўмакка 
муҳтож инсонлар учун 20 миллиард 
сўмдан зиёд моддий ёрдам кўрсатилиб, 
маҳалла ва хайрия ташкилотлари томо-
нидан барча ҳудудларимизда ифторлик 

ва эҳсон маросимлари ўтказилгани ҳам 
тасдиқлайди.

Айниқса, 25 март оқшомида Наман-
ганда Фарғона водийсидаги учта вилоят 
жамоатчилиги вакиллари иштирокида ўт-
казилган, бутун мамлакатимиз маҳаллала-
рини қамраб олган ифторлик маросимлари 
кўпмиллатли Ўзбекистон халқини бамисо-
ли бир дастурхон атрофида бирлаштириб, 
ушбу ойга хос эзгу фазилатларнинг яна 
бир мужассам ифодаси бўлди.

Қутлуғ Рамазон кунларида бир гуруҳ 
уламоларимиз хорижий мамлакатларга 
бориб, ватандошларимизга халқимиз-
нинг самимий саломи ва эзгу тилаклари-
ни етказиб, уларни ислом маърифатидан 
баҳраманд этганлари айниқса эътиборга 
сазовордир.

Ҳурматли дўстлар!
Янги Ўзбекистонда юртимиздаги 

барча миллат ва конфессия вакиллари 
учун виждон эркинлигини таъминлаш, 
уларнинг тили, маданияти ва урф-одат-
ларини ривожлантириш учун зарур ша-
роитлар яратилмоқда. Жумладан, янги 
масжидлар барпо этилмоқда, улуғ алло-
малар, азиз-авлиёларимизнинг қадамжо-
лари обод қилинмоқда, миллий ва диний 
қадриятларимиз тикланмоқда. Муборак 
Ҳаж ва Умра зиёратлари учун кенг имко-
ниятлар очилмоқда.

Мана, бу йил ҳам Рамазон ҳайити му-
носабати билан юртимизда уч кунлик 
дам олиш эълон қилинди. Бу эса бай-
рамни янада файзли ва мазмунли ўтка-
зишга, ўзаро меҳр-мурувват ришталари-
ни боғлашга хизмат қилади, албатта.

Ҳеч шубҳасиз, бу борадаги ишлар 
келгусида ҳам давом эттирилади. Бу-
нинг учун ҳозир дунёда юзага келган 
ғоят мураккаб ва таҳликали вазиятда 
диёримиздаги тинч ва осойишта ҳаётни 
кўз қорачиғидек асраб, янада ҳамжиҳат 
бўлиб, халқ манфаатини таъминлашга 
қаратилган ислоҳотларимизни янги бос-
қичга кўтариш зарурлигини, ўйлайман-
ки, барчамиз яхши англаймиз.

Нуронийлар, диний-маърифий соҳа 
вакиллари, кўпмиллатли дўстлик жа-
миятларининг намунали ҳамкорлиги ва 
уларнинг “Яшил макон” умуммиллий 
лойиҳасидаги фаол иштирокларини ало-
ҳида мамнуният билан қадрлаймиз.

Айни вақтда ёшларимизни азалий 
қадриятларимиз билан бирга замонавий 
билим ва касб-ҳунарларни пухта эгал-
лаган, Ватан тупроғини кўзига тўтиё 
қилиб яшайдиган инсонлар этиб тар-
биялаш асосий бурчимиз эканини дои-
мо ёдда тутишимиз лозим. Жумладан, 
“Эзгулик — шиоримиз, маърифат — 
қуролимиз” деган шиор асосида таъ-
лим масканлари ва маҳаллаларда олиб 
борилаётган тарбиявий ишларни кучай-
тиришимиз керак.

Бу борада Ҳаж ва Умра сафарларига 
бориб келган юртдошларимизнинг “ма-
ҳалла еттилиги” ва фаолларимиз билан 
бирга алоҳида ўрнак кўрсатиш бўйича 
ташаббусларини қўллаб-қувватлаймиз.

Яратганнинг раҳмати ва мағфирати 
зиёда бўлиб турган ушбу мунаввар лаҳ-
заларда хориждаги юртдошларимизни, 
узоқ ва яқин давлатлардаги барча му-
сулмон умматини Рамазон ҳайити билан 
сидқидилдан муборакбод этамиз.

Азиз ва муҳтарам ватандошлар!
Қалбларимиз қувончга тўлган мана 

шу мўътабар айёмда сизларни муборак 
Рамазон ҳайити билан яна бир бор чин 
юракдан қутлаб, барчангизга сиҳат-сало-
матлик, бахту саодат, хонадонларингизга 
файзу барака тилайман.

Илоҳим, барча эзгу ниятларимиз 
амалга ошсин!

Яратганимизнинг ўзи эл-юртимизни 
паноҳида асрасин!

Рамазон ҳайити барчамизга муборак 
бўлсин!

Шавкат МИРЗИЁЕВ,
Ўзбекистон Республикаси 

Президенти

Давлат раҳбарлари қардош Ўзбекистон 
ва Туркия халқларига тинчлик-осойишта-
лик, фаровонлик ва равнақ тиладилар.

Ўзбекистон билан Туркия ўртасидаги 
кенг қамровли стратегик шериклик муно-
сабатларини янада ривожлантириш ва мус-
таҳкамлашнинг долзарб масалалари ҳам 
кўриб чиқилди.

Икки томонлама ўзаро манфаатли ҳам-
корлик жадал тус олгани, фаол сиёсий му-

лоқот олиб борилаётгани, савдо-иқтисодиёт 
ва инвестиция соҳаларидаги алоқалар суръ-
ати ошиб бораётгани, самарали маданий-
гуманитар алмашинувлар давом этаётгани 
мамнуният билан қайд этилди.

Икки мамлакат етакчи корхона ва компа-
нияларининг кооперация лойиҳаларини ил-
гари суриш, ҳудудлар даражасидаги амалий 
ҳамкорликни кенгайтиришга алоҳида эъти-
бор қаратилди.

Бўлажак тадбирлар режаси, шу жум-
ладан, олий даражадаги Стратегик 
ҳамкорлик кенгашининг навбатдаги 
йиғилишини ўтказиш масаласи кўриб 
чиқилди.

Ўзбекистон ва Туркия етакчилари мин-
тақавий кун тартиби юзасидан ҳам фикр 
алмашдилар.

ЎзА

Ўзбекистон Республикаси Президенти Шавкат Мирзиёев ва Туркия Республикаси Президенти 
Режеп Таййип Эрдоған 9 апрель куни бўлиб ўтган телефон орқали мулоқотда бутун мусулмон уммати учун 

муқаддас Рамазон ҳайити билан бир-бирини самимий табрикладилар.

Бутун ислом уммати учун муқаддас Рамазон ойи ва муборак 
Рамазон ҳайити муносабати билан Ўзбекистон Республикаси 
Президенти Шавкат Мирзиёев номига хорижий давлатлар ва 
ҳукуматлар, нуфузли халқаро ва минтақавий ташкилотлар раҳ-
барлари, таниқли жамоат ва дин арбобларидан табрикномалар 
келмоқда.

Мамлакатимиз етакчисига йўлланган қутловларда хорижий ҳам-
корлар Ўзбекистоннинг кўпмиллатли халқига тинчлик, фаровонлик 
ва равнақ тилакларини изҳор этиб, ўзаро манфаатли ҳамкорликни 
бундан буён ҳам ҳар томонлама ривожлантириш ва мустаҳкамлашга 
интилишини билдирмоқда.

Жумладан, қуйидагилар ўз табрикларини йўллаган:
Саудия Арабистони Подшоҳи Салмон ибн Абдулазиз Ол Сауд;
Саудия Арабистони Валиаҳди, Вазирлар Маҳкамаси Раиси 
 Муҳаммад ибн Салмон ибн Абдулазиз Ол Сауд;
Қозоғистон Республикаси Президенти Қосим-Жомарт Тоқаев;
Қозоғистон Республикасининг биринчи Президенти Нурсултон 
Назарбоев;
Қирғиз Республикаси Президенти Садир Жапаров;
Тожикистон Республикаси Президенти Эмомали Раҳмон;
Туркманистон Президенти Сердар Бердимуҳамедов;
Туркман халқининг миллий етакчиси, Туркманистон Халқ Масла-
ҳати Раиси Гурбангули Бердимуҳамедов;
Озарбайжон Республикаси Президенти Илҳом Алиев;
Туркия Республикаси Президенти Режеп Таййип Эрдоған;
Миср Араб Республикаси Президенти Абдулфаттоҳ ас-Сиси;
Эрон Ислом Республикаси Президенти Иброҳим Раисий;

Бирлашган Араб Амирликлари Президенти Шайх Муҳаммад бин 
Зоид Ол Наҳаён;
Бирлашган Араб Амирликлари Вице-президенти, Бош вазири,  Дубай 
амирлиги ҳокими Шайх Муҳаммад бин Рошид Ол Мактум;
Бирлашган Араб Амирликлари Вице-президенти, Бош вазири 
ўринбосари, Президент ишлари бўйича вазири Шайх Мансур 
бин Зоид Ол Наҳаён;
Қатар Давлати Амири Шайх Тамим бин Ҳамад Ол Соний;
Қатар Давлати Амири ўринбосари Шайх Абдуллоҳ бин Ҳамад 
Ол Соний;
Кувайт Давлати Амири Шайх Мишъал ал-Аҳмад ал-Жобир 
 ас-Сабоҳ;
Марокаш Подшоҳи Муҳаммад VI;
Баҳрайн Подшоҳи Шайх Ҳамад бин Исо Ал Халифа;
Иордания Ҳошимийлар Подшоҳлиги Подшоҳи Абдулла II;
Ўмон Султони Ҳайсам бин Ториқ Ал Саид;
Сурия Араб Республикаси Президенти Башар Асад;
Ироқ Республикаси Президенти Абдуллатиф Жамол Рашид;
Бруней Доруссалом Давлати Султони Ҳассанал Болкиях;
Фаластин Давлати Президенти Маҳмуд Аббос;
Ислом ҳамкорлик ташкилоти бош котиби Ҳусайн Иброҳим Тоҳа;
Туркий давлатлар ташкилоти бош котиби Кубаничбек 
 Омуралиев;
Иқтисодий ҳамкорлик ташкилоти бош котиби Ҳусрав Нозирий;
Кавказ мусулмонлари идораси раиси шайхулислом Оллоҳшукур 
Пошшозода.

Қутловлар келишда давом этмоқда.

Сўнгги йилларда Жиззахда автомобилсозлик вужудга келди. Келгуси уч йилда 1 миллиард 
доллар инвестиция ҳисобидан унинг қувватини яна 100 мингтага ошириб, 10 мингта иш ўрни 

очиш, маҳаллийлаштириш даражасини 50 фоизга етказиш вазифаси қўйилди.2 СИЁСАТ

Шукуҳ

Давлатимиз раҳбарининг Жиззах 
вилоятига навбатдаги ташрифи воҳа 
аҳлини руҳлантириб, янги марралар 
сари илҳомлантирди. Қайд этиш жоизки, 
сўнгги йилларда вилоят саноати жадал 
ривожланаётган ҳудудга айланди. 

Дунёда шундай бебаҳо 
неъматлар борки, инсон унинг 
қадрини ҳамиша ҳам англаб 
етавермайди. Шулардан 
бири  озод ва эркин ҳаёт 
кечириш бахти. Тақдир бизга 
ана шундай порлоқ толе 
бахш этгани улкан саодатдир. 
Буни  ҳар биримиз теран 
англамоғимиз, қадрламоғимиз 
лозим. 

— Давлатимиз раҳбари 
2019 йил 30 январда 
корхонамизга ташриф 
буюриб, унинг фаолиятини 
янада кенгайтириш, ишлаб 
чиқариш ҳажми ва маҳсулот 
турини ошириш бўйича 
топшириқ берган эди.

Ҳайит айёми бир ой рўза тутгандан кейин 
бандаларга тақдим қилинган раббоний зиё-
фат, чексиз хурсандчиликдир. Ушбу кунда 
Ер юзига Аллоҳнинг раҳмати ва марҳамати 
ёғилади. Ҳақ таоло бундай марҳамат қилади: 
“Айтинг: “Аллоҳнинг фазли ва раҳмати би-
лан, албатта, шулар сабабли (мўминлар) шод-
лансинлар!..” (Юнус сураси, 58-оят).

Имом Термизий бобомиз ривоят қилган 
ҳадисда ийд кунлари ҳақида пайғамбаримиз 
соллаллоҳу алайҳи васаллам: “Ушбу кунлар 
еб-ичиш ва хурсандчилик қилмоқ кунлари-
дир”, деб марҳамат қилганлар. Шу боис, бу 
кунни бутун дунё мусулмонлари қатори юр-
тимиз аҳли ҳам катта шодиёна билан байрам 
қилиб ўтказади.

Яратганга беҳисоб ҳамд бўлсин: бу йил 
юртимиздаги 1600 дан зиёд масжидда таро-
виҳ намози ўқилиб, Қуръон хатм қилинди. 
Рамазон ойининг йигирма еттинчи кунига 
ўтар оқшомда, яъни Қадр кечасида Қуръони 
карим хатми якунланиб, барча масжидда бир 
вақтнинг ўзида халқимиз Ҳақ таолога юзлан-
ди. Мана шундай жамулжам илтижолар ижо-
батидан юртимиз янада равнақ топади, ҳаё-
тимиз тинч ва фаровон ўтади, икки дунёмиз 
саодатли бўлади, иншааллоҳ.

Мамлакатимизда кечаётган уйғониш ва 
юксалиш юртдошларимиз ҳаётида ҳам ўз 
ифодасини топмоқда. Жумладан, диний со-
ҳадаги ислоҳотлар, янги очилаётган масжид 
ва мадрасалар, обод бўлаётган қадамжолар, 

Бисмиллаҳир роҳманир роҳим.
Аллоҳ таолога беадад шукр, Рамазон ойи юртимизда 
кўтаринки кайфиятда ўтди. Бу улуғ ойда тоат-ибодатлар 
билан машғул бўлиб, хайру саховат ишларини 
кўпайтирдик. Масжидларда Қуръони карим хатми, таровиҳ 
намози, дуо ва илтижолар шарофатидан юртимизга файзу 
барака ёғилди. Жамиятимизда дўсту биродарлик, меҳр-
оқибат туйғулари мустаҳкамланди.

Шайх Нуриддин ХОЛИҚНАЗАР,
Ўзбекистон мусулмонлари идораси раиси, 
муфтий

кўпайиб бораётган Қуръони карим курслари, 
ҳаж ва умрага борувчилар сонининг йил са-
йин ошиб бораётгани халқимизни ниҳоятда 
мамнун этмоқда. Айни кунларда Маккаю му-
каррама, Мадинаи мунавварада умра амалла-
рини адо этиб турган ва мамлакатимизда ҳаж 
сафарига тайёргарлик кўраётган юртдошла-
римиз Ватанимиз ҳақига дуолар қилаётир.

Бундай шодиёналар қатори бу йилги Рама-
зон ойи халқимиз учун эсда қоларли воқеа-
ларга жуда бой бўлди. Президентимиз мамла-
кат бўйлаб ўтказилган ифторликда иштирок 
этди. Ушбу тарихий оқшомда юртимизнинг 
барча ҳудудида, вилоят, шаҳар ва туманла-
ридаги ҳамма маҳалла, гузарларда ифторлик 
дастурхони ёзилди. Аҳил оила бўлиб яшаёт-
ган кўпмиллатли халқимиз бир дастурхон ат-
рофида жам бўлди. Қуръони карим оятлари 
тиловат қилинди. Ёши улуғ нуронийларнинг 
дуоси олиниб, минглаб инсонларга қувонч 
улашилди.

Қутлуғ ойдаги савобли ишлардан яна 
бири сифатида ногиронлиги бор юртдошла-
римиз, кам таъминланган оилалар, Меҳри-
бонлик, “Саховат” ва “Мурувват” уйларида 
яшаётган кишилар ҳолидан хабар олинди. 
Шунингдек, эҳтиёжманд, ижтимоий кўмак-
ка муҳтож 36 минг 500 дан зиёд фуқаро учун 
ифторлик дастурхони ёзилди. “Вақф” хайрия 
жамоат фонди “Инсон” марказлари билан 
ҳамкорликда ёрдамга муҳтожларнинг кўнг-
лини хушнуд қилди.

Ҳазрат Алишер Навоийнинг “Кимки бир 
кўнгли бузуғнинг хотирин шод айлагай, онча 
борким, Каъба вайрон бўлса, обод айлагай” 

деган ҳикмати муборак динимизнинг асл 
моҳияти билан ҳамоҳанг. Имом Термизий 
ривоят қилган яна бир ҳадисда пайғамбари-
миз соллаллоҳу алайҳи васаллам: “Заифларга 
яхшилик қилиш орқали менинг розилигимни 
истанглар! Зеро, сизлар заифларингиз туфай-

ли ризқланасиз ва муваффақиятга эришасиз”, 
деб марҳамат қилганлар.

Шундай экан, қутлуғ ойда қалбига шод-
лик инган мана шундай ҳамюртларимизнинг 
ихлос билан қилган дуоси туфайли Парвар-
дигор юртимиздаги тинчлик-хотиржамлик ва 
фаровонликни барқарор қилади.

Рамазон ойидаги муҳим ташаббуслардан 
яна бири — “Яшил макон” умуммиллий ло-
йиҳаси доирасидаги ободлик ва кўкаламзор-
лаштириш ишлари байрам кунларининг 
янада файзли ўтишига хизмат қилмоқда. Хал-
қимизни, кексаю ёшни эзгу амал атрофида 
жипслаштирди. Ушбу лойиҳада нуронийлар, 
маҳалла фаоллари, диний соҳа вакиллари, 
миллий маданий марказлар масъуллари елка-
ма-елка туриб иштирок этди.

Кейинги йилларда хорижда ўқиётган ва 
ишлаётган ватандошларимизни қўллаб-қув-
ватлаш бўйича салмоқли ишлар қилинмоқда. 
Рамазон ойида 40 дан зиёд уламо АҚШ, Рос-
сия, Жанубий Корея, Туркияга сафарга юбо-
рилди. Имом домлалар ватандошларимизни 

дину диёнатга даъват этиш билан бирга ҳо-
зирги таҳликали вазиятда огоҳ бўлиб яшаш 
ҳақида суҳбатлашди.

Президентимизнинг Сайхунобод ту-
манидаги ташаббуси асосида бугун барча 
имом-хатибларимиз, диний соҳа ходимлари 

аҳолини ҳалол ва фаол меҳнатга кенг тар-
ғиб қилмоқда. Зотан, барча ислоҳотлардан 
кўзланган асосий мақсад она Ватанимизни 
янада обод этиш, фаровонлигини ошириш 
ва халқимизнинг хотиржам ҳаётини таъмин-
лашдир.

Ийд ул-фитрни дунё мусулмонлари қа-
тори юртимиз аҳли ҳам катта шодиёна ва 
хурсандчилик билан ўтказади. Ушбу кун 
Яратганнинг раҳмати ер юзига ёғиладиган, 
қалблар завқланадиган, рўзадорларга ажр 
бериладиган ажойиб фурсат. Шу боис, ҳайит 
кунига ўтар кечани зикру тасбиҳ, дуо ва ис-
тиғфор билан ўтказиш савобли амаллардан. 
Расулуллоҳ соллаллоҳу алайҳи васаллам: 
“Кимки Рамазон ва Қурбон ҳайитининг кеча-

сини бедор ўтказса, қалблар ўладиган кунда 
унинг қалби ўлмайди”, деганлар.

Саҳиҳ ҳадисда пайғамбаримиз алайҳис-
салом “Ҳар бир қавмнинг ўз байрами бор, 
бу (ийд куни) бизнинг байрамимиздир”, деб 
марҳамат қилганлар.

Ҳофиз ибн Ҳажар ҳазратлари эса: “Ҳайит 
кунлари шодликни изҳор қилиш диннинг 
шиорларидандир”, деган. Шундай экан, ҳа-
йит кунининг тонгидан покланиб, хушбўй-
ликлар сепиб, энг гўзал, янги ёки тоза, 
оҳорли кийимларимизни кийиб, намозгоҳга 
бормоғимиз фазилатли амалдир.

Эрта тонгдан мўмин-мусулмонлар би-
лан ийд намозини ўқиймиз. Имом дом-
лалар хутба ўқиб, амру маъруф ва панду 
насиҳат қилади. Намоздан кейин одамлар 
бир-бирларини табриклаб, эзгу тилаклар 
билдиради. Айём кунлари табаррук отахон-
лар, мунис онахонлар, қариндош-уруғлар, 
ёру биродарлар, бева-бечоралар, беморлар 
ҳолидан хабар олайлик. Уларга байрам 
кайфиятини улашайлик. Ҳайит кунларини 
оила даврасида нишонлаб, яқинларимизга 
байрам кайфиятини улашиш ҳам хайрли 
амал. Шу боис, иложи бўлса, бу кунларда 
ота-она, ака-ука, аҳли аёлимиз ва фарзанд-
ларимизга совғалар улашилса, уларнинг 
қувончига сабаб бўлиб, силаи раҳм қилган 
бўламиз.

Мана шундай дуолар ижобат бўладиган 
лаҳзаларда Қодир Эгам бутун оламда, ай-
ниқса, жонажон диёримизда тинчлик-хотир-
жамликни, тараққиёт ва фаровонликни янада 
барқарор айласин, халқимиз ҳаётини тўкин 
қилсин, барча бошлаган эзгу ишларимизда 
Ўзи мададкор бўлсин! Тутган рўзаларимиз, 
ўқиб-тинглаган хатми Қуръонимиз, илтижо 
билан қилган дуоларимизни даргоҳида қабул 
қилсин!

Сиз, азизларни мусулмон умматининг энг 
қадрли айёми бўлган муборак Рамазон ҳа-
йити — ийд ул-фитр билан чин қалбимдан 
самимий муборакбод этаман. Мана шундай 
файзли лаҳзаларда Аллоҳга беҳад шукрона 
айтиб, юртимизга тинчлик-фаровонлик, хал-
қимизга қут-барака, фарзандларимизга бахту 
саодат сўраймиз.

ЮРТГА ФАЙЗУ БАРАКА, ¯АЛБГА ¯УВОНЧ 
БА¡ИШЛАЙДИГАН ¯УТЛУ¡ АЙЁМ

Бошланиши 1-бетда

Вилоятда қишлоқ хўжалиги имко-
ниятлари катта. Лекин экспорт учун 
етарли маҳсулот йўқ. Шу боис, экинлар-
ни кўпайтириш бўйича янгича тизим жо-
рий қилинади.

Хусусан, банклар ўзига бириктирил-
ган 309 та маҳаллага лидер тадбиркор-
ларни топади. Улар орқали аҳолига то-
морқада даромад топиш учун молиявий 
хизмат тўплами қилиб берилади. Бунинг 
учун банклар лидер тадбиркорларга ай-
ланма учун 3 йил муддатга 1,5 миллиард 
сўмгача кредитлар ажратади, бюджет ҳи-
собидан агроном жалб қилиш, ўқитиш, 
маҳаллада йиғиш, сақлаш ва қуритиш 
пунктларини ташкил қилиш учун 1 мил-
лиард сўмгача грантлар беради, “Оила-
вий тадбиркорлик” дастуридан 33 мил-
лион сўмдан, “Бизнесга биринчи қадам” 
дастуридан 17 миллион сўмдан кредит 
ажратади.

Туманларда биттадан яхлит контур 
танлаб олиниб, жами 500 гектар майдон-
да бир хил маҳсулот етиштириш йўлга 
қўйилади. Арнасойда 16 центнердан кам 
ҳосил олинаётган ерлар лотларга бўли-
ниб, мева-сабзавот экадиганларга так-
лиф қилинади.

Буларнинг натижасида вилоятда ме-
ва-сабзавот етиштириш ҳажмини икки 
йилда 2 карра ошириб, 3 миллион тонна-
га, кейинчалик 5 миллион тоннага олиб 
чиқиш имконияти бор. Бу қайта ишлаш 
ва экспортни ҳам 2-3 баробар оширишга 
замин бўлади.

Вилоятда касаначилик асосида аса-
ларичиликни ривожлантириш учун 
имконият ҳам, тадбиркорлар ҳам бор. 

Масалан, ўрмон хўжалиги ерларига аса-
лари қутиларини жойлаш орқали минг-
та оиланинг бандлигини таъминлаш, 50 
миллиард сўм қўшимча даромад олиш, 
2 миллион доллар экспортга чиқариш 
мумкин. Шу боис, Зомин туманида аса-
ларичилик маркази ташкил қилиш, қути 
ва жиҳозлар ишлаб чиқариш, асални қа-
доқлаб, экспортга юбориш вазифалари 
белгиланди.

Янгиобод туманидаги лалми ерда оқ 
пиёз етиштириш, қуритиш, қадоқлаш ва 
музлаткичли омборхонани қамраб олган 
кластер ташкил қилиш таклифи қўллаб-
қувватланди. Чорвачилик, балиқчилик ва 
иссиқхона хўжалиги учун қулайликлар 
ҳам айтиб ўтилди. 

“Жанубий Мирзачўл” ва “Туятортар” 
каналларини бетонлаш, насослар ўрна-
тиш қишлоқ хўжалигидаги имконият-
ларни янада кенгайтиради. Мутасад-
диларга бу борада уч йиллик дастурни 
амалга ошириш бўйича топшириқ бе-
рилди.

Саноат ривожи учун ҳам захиралар 
кўп. Масалан, хитойлик инвесторлар 
Жиззахда қурилиш материаллари, кимё, 
энергетика, электротехника, машинасоз-
лик, тўқимачилик ва фармацевтика тар-
моқларида 4 миллиард долларлик 22 та 
лойиҳа таклифини билдирган. Уларнинг 
натижасида саноат 12 триллион сўмга 
ўсади, 250 миллион доллар экспорт им-
конияти яратилади.

Бунинг учун Зомин туманида саноат 
технопарки ташкил этилиб, 1 миллиард 
доллар хорижий инвестиция ҳисобига  
50 та янги маҳсулот ишлаб чиқариш йўл-
га қўйилади. Зарбдор туманининг Шод-
лик маҳалласида “Жиззах” саноат зонаси 

филиали очилиб, 140 миллион долларлик 
15 та йирик лойиҳа жойлаштирилади. 
Шароф Рашидов туманидаги бўш турган 
иншоотда саноат зонаси ташкил қилиниб, 
электротехника ва чарм саноати бўйича 
корхоналар ишга туширилади.

Сўнгги йилларда Жиззахда автомо-
билсозлик вужудга келди. Келгуси уч 
йилда 1 миллиард доллар инвестиция ҳи-
собидан унинг қувватини яна 100 минг-
тага ошириб, 10 мингта иш ўрни очиш, 
маҳаллийлаштириш даражасини 50 
фоизга етказиш вазифаси қўйилди. Пах-
та-тўқимачилик тармоғида 220 миллион 
долларлик 29 та лойиҳа амалга оширили-
ши айтилди.

Электр жиҳозлари ишлаб чиқарувчи 
“Моно электрик” корхонаси касаначилик 
асосида кўзи ожиз инсонларни иш билан 
таъминлаш ташаббуси билан чиққан. 
Давлатимиз раҳбари ушбу ташаббус-
ни қўллаб-қувватлаб, бу борада Жиззах 
тажрибасини йўлга қўйиш, шундай ка-
саначилик лойиҳаларини кўпайтириш 
зарурлигини таъкидлади.

Айдар-Арнасой кўллари тизимида 
сайёҳлар учун шароит яратиш, 10 та 
маданий мерос масканида “туризм ҳал-
қаси” ташкил этиб, уларга элтувчи йўл-
ларни таъмирлаш бўйича топшириқлар 
берилди.

Йиғилишда уй-жой ва маҳалла 
 инфратузилмасини яхшилаш масалала-
рига ҳам эътибор қаратилди. Бу йил ви-
лоятда 4 минг 500 хонадонли 118 та уй-
жой қуриш режа қилинган.

Талаб юқори туманларда қўшимча уй-
лар қуриш, Жиззах шаҳридаги перинатал 
марказ ва кўприкларни таъмирлаш бўйи-
ча кўрсатмалар берилди. 

Умуман, Жиззахда маҳалла инфра-
тузилмасини яхшилаш, бизнесни қўл-
лаб-қувватлаш, грантлар ажратиш учун 
қўшимча 300 миллиард сўм ажратилиши 
белгиланди.

Йиғилишда муҳокама қилинган ма-
салалар юзасидан вилоят ва туман ҳо-
кимлари, вазирлар ахборот берди. Ви-
деоалоқа орқали хориждаги элчилар ва 
туманлар жамоатчилиги билан мулоқот 
бўлди.

Шундан сўнг Президент Шавкат 
 Мирзиёев Зарбдор туманидаги Лалмикор 
маҳалласида бўлди.

Бу ерда 3 минг 700 нафардан ортиқ 
аҳоли яшайди. Маҳалла обод қилинган, 
йўл четлари ва бўш майдонларга “Яшил 
макон” дастури доирасида кўчатлар 
экилган.

Маҳалла деҳқончилик ва чорвачилик-
ка ихтисослашган. 668 та хонадоннинг 
барчасида томорқа бор. Шунингдек, аҳо-
лига деҳқончилик қилиш учун 126 гектар 
ер ажратилган.

Ўзбекистон Республикаси Президен-
тининг шу йил 5 мартдаги қарорига асо-
сан, томорқа ва деҳқон хўжаликларида 
янги захираларни ишга солиш, бозорбоп 
маҳсулотлар етиштириш чоралари кў-
рилмоқда.

Давлатимиз раҳбари шу борадаги иш-
ларни кўздан кечирди.

Жумладан, маҳаллада резавор мева-
лар етиштириш бўйича ўқув майдони 
ташкил этилган. Бу ерда маймунжон, 
хўжағат, голубика кўчатлари ўстирилиб, 
томорқаларда экилади. Ҳосилга киргач, 
экспортчилар томонидан сотиб олинади.

Президентимиз томорқа эгаларига 
бу меваларни сифатли етиштириш ил-

мини ўргатиш муҳимлигини таъкид-
лади. Бу лойиҳани кенгайтириш, аҳо-
лининг харид қобилиятини ошириш 
учун томорқа эгалари билан банклар 
ўртасида ҳамкорликни самарали йўлга 
қўйиш масалалари бўйича фикр алма-
шилди.

Сўнг Президент Шавкат Мирзиёев 
Зомин туманидаги “Jizzax Organiс” 
чорвачилик кластери фаолияти билан 
 танишди.

Умумий қиймати 200 миллион доллар 
бўлган бу лойиҳа беш йил олдин ишга 
туширилган. Йирик мажмуада очиқ ва 
ёпиқ иншоотлар барпо этилган.

Биринчи босқичда Европа давлатлари 
ва АҚШдан “Ангус”, “Герефорд” насл-
ли 4 минг бош қорамол, Австралиядан 
“Дорпер” зотли 2 минг бош наслли қўй 
келтирилган.

Мамлакатимизда асосий турдаги 
озиқ-овқат маҳсулотлари — гўшт ва сут 
мўл ҳамда арзон бўлишида мана шундай 
мажмуаларнинг аҳамияти катта. “Jizzax 
Organiс” кластери ўн минг бош қорамол, 
тўрт минг бош қўй етиштириш қуввати-
га эга. Йилига беш минг тоннагача гўшт 
етиштирилади. Бу ерда 750 киши доимий 
ишлайди.

Корхонада барча иш жараёнлари 
рақамлаштирилган. Экин ерларининг 
1 минг 300 гектарига сув тежовчи тех-
нологиялар жорий этилган. Бу ишлар 
учун Австралия, Германия ва АҚШ-
дан замонавий ускуналар келтирилган. 
Умуман, кластерда қиймати ўн мил-
лион долларлик 200 га яқин техника 
бор. Яна бир муҳим жиҳати, бу ерда 
селекция ва генетик ишлар учун ҳам 
имкониятлар бор.

Озуқа етиштириш учун 12 минг гек-
тар ер ажратилган. Охирги ўн йиллар 
мобайнида фойдаланилмаган ерларнинг 
унумдорлигини тиклаш бўйича ҳам иш 
олиб борилмоқда. Бунинг учун органик 
ўғитлар бериш, алмашлаб экиш тадбир-
ларига аҳамият қаратилмоқда.

Давлатимиз раҳбарига кластернинг 
янги лойиҳа ва режалари ҳақида ахборот 
берилди.

Қайд этилганидек, 28 миллион доллар 
сармоя эвазига йилига 20 минг тонна сут 
ва 5 минг тонна гўштни қайта ишлаш 
кўзда тутилган. Яна 2 минг гектарда ём-
ғирлатиб суғориш орқали озуқа етишти-
рилади.

Чорвачиликда насл масаласи долзарб 
аҳамиятга эга. Лекин аҳоли боқаётган 
чорванинг зотдорлиги 10 фоиз атрофида. 
Шунинг учун сунъий уруғлантиришни 
кенгайтириш, маҳаллий наслларни ях-
шилаш зарур.

Шуни ҳисобга олиб, кластер томо-
нидан Зомин, Зарбдор ва Янгиободдаги 
15 та маҳаллада “Ангус” зотли қора-
молни кўпайтириб, сотиб олиш тизими 
йўлга қўйилади.

Банклар орқали маҳаллаларга бери-
ладиган молиявий хизматлар тўпламида 
чорвачиликни ҳам назарда тутиш, озуқа 
емни кўпайтириш бўйича топшириқлар 
берилди.

Шунинг билан Президент Шавкат 
Мирзиёевнинг Жиззах вилоятига ташри-
фи якунланди.

Зиёдулла ЖОНИБЕКОВ,
Икром АВВАЛБОЕВ,

Абдужалол ҚАЮМОВ,
ЎзА мухбирлари

ЯНГИ ЛОЙИ²А ВА ТАШАББУСЛАР А²ОЛИ ТУРМУШ ДАРАЖАСИНИ ОШИРИБ, 
САНОАТ ВА И¯ТИСОДИЁТ РИВОЖИНИ ЖАДАЛЛАШТИРАДИ

НАФАСИ
Атиги беш-олти йил аввал ҳам бу ерларда автомобиль 

ишлаб чиқарилади, деса биров ишонмасди. Бугун Жиззахда ишлаб чиқарилаётган 
“KIА”, “Chery” “Renault” русумли автомобилларни ҳатто ривожланган 

давлатларда ҳам учратиш мумкин.

2024 йил 10 апрель, 71-сон

Муносабат

Шарҳ

— Тўғриси, Президентимизнинг уйимизга 
кутилмаган ташрифи оиламиз учун катта шо-
диёна бўлди. Самимий суҳбат қилдик. Бу кун 
оиламиз учун тарихий, унутилмас сана бўлиб 
қолади. 

Маҳалламиз аҳолиси авваллари, асосан, 
чорвачилик билан шуғулланган бўлса, ҳозир 
кўпроқ томорқачиликка эътибор қаратяпти. 
Бизда бекорчи одамни учратмайсиз. Ажрати-
лаётган имтиёзли кредитлар, субсидиялардан 
фойдаланаётган одамлар томорқаси орқаси-

дан уй қуряпти, автомобиль сотиб оляпти, тўй 
 қиляпти. 

12 сотих томорқамнинг 7 сотихида иссиқ-
хона барпо этилган. Турли рўзғорбоп экинлар 
етиштирамиз. Харидорлар уйимиздан олиб 
кетади. Бундан ташқари, чорва, товуқ, асалари 
боқамиз. Умумий даромадимиз йилига 200 мил-
лион сўмдан ошади. Бу йил қўшни қишлоқда 
бунёд этилаётган “Янги Ўзбекистон” масси-
видан уй олмоқчиман. Ҳалол меҳнат, албатта, 
бахт келтиради, деганлари шу-да, аслида.  

Аммо ҳаёт бир текис эмас, орамизда бу 
неъматнинг қадрини ўз вақтида англаб ет-
майдиган, гоҳида билиб, гоҳида билмай но-
мақбул йўлларга кирадиган, ҳаёт сўқмоқла-
рида адашадиган инсонлар ҳам учраб туради. 
Табиийки, улар қилган айби учун қонун ол-
дида жавоб беришига тўғри келади. Жазони 
ўташга киришар экан, уларнинг кўпчилиги 
хато қилганини, агар имкон берилса, гуноҳ-
ларини оқлаш учун ҳалол йўлга қайтишини 
айтиб, афсус-надомат қилади. 

Шундай вазиятда афв институтининг аҳа-
мияти яққол намоён бўлади. Кейинги йиллар-
да мазкур тизим жорий этилиши натижасида 
адашиб жиноят кўчасига кирган ва қилми-
шига чин дилдан пушаймон бўлган минглаб 
инсонлар соғлом ҳаётга қайтиб, оиласи ва 
жамият фаровонлиги йўлида самарали меҳ-
нат қиляпти. 

Юртимизда муборак Рамазон ҳайити шу-
куҳи кезиб юрган шу кунларда яна бир хуш-
хабар тарқалди. Президентимиз “Жазо муд-

Давлатимиз раҳбарининг Жиззах 
вилоятига навбатдаги ташрифи воҳа 
аҳлини руҳлантириб, янги марралар 
сари илҳомлантирди. Қайд этиш жоизки, 
сўнгги йилларда вилоят саноати жадал 
ривожланаётган ҳудудга айланди. 

Шундан сўнг бозордаги ва-
зиятни чуқур таҳлил қилиб, ин-
новацион маҳсулотга хомашё 
бўладиган конларни ўргандик. 
Германия, Франция, Италия, Че-
хия каби давлатлардан замона-
вий технологиялар келтирдик. 
Натижада еттита заводдан иборат 
кластер ташкил қилдик. Ҳозир 
300 гектар майдонда жами лойиҳа 
қиймати 498 миллион АҚШ дол-
ларилик олтита корхона фаолият 
бошлади. Уларда базальт тошидан 
узлуксиз равишда махсус тола, 
директ ровинг, фибра, арматура 
композит геосетка, қувурлар, мато 
ва иссиқлик изоляция плиталари 
каби 42 турдаги маҳсулот ишлаб 
чиқаряпмиз. Кластер тизимидаги 
корхоналарда ўтган йили “Basalt 
Uzbekistan” бренди остида 554 
миллиард сўмлик 45 минг тонна 
маҳсулот ишлаб чиқариб, МДҲ, 
Европа давлатлари ва Америкага 
экспорт қилдик. Маҳсулотлари-
мизнинг 90 фоизи хорижга экс-
порт қилинмоқда. Айни пайтда 
кластеримизда 1725 кишининг 
бандлиги таъминланган.

Базальтдан тайёрланган қури-
лиш материаллари зангламайди, 
енгил ва мустаҳкам. Бетон қориш-
маларининг ишқорли муҳитига, 
тузли ва кислота аралашмаларига 
чидамли. Деворга базальт мате-
риаллари ишлатиш мустаҳкамлик-
ни оширади. Бинода иссиқликни 
яхши сақлайди. Ёнувчан эмаслиги 
эса яна бир муҳим томони. Нархи 
нисбатан арзон. Шу боис, давла-
тимиз раҳбари маҳсулотлар бо-
зорини топишда ҳар томонлама 
қўллаб-қувватлаш, экспорт им-
кониятини ошириш, шунингдек, 
халқаро кўргазма ва форумларда 
иштирокини кўпайтириш бораси-
да ҳам кўрсатмалар берди. 

Бундан ташқари, олдимизга 
500 миллион долларлик 20 турдаги 
қўшилган қиймати юқори бўлган 
янги лойиҳаларни жойлаштириш 
вазифаси қўйилди. Натижада яна 
икки минг иш ўрни пайдо бўлади. 
Бу айтишга осон, амалга ошириш 
учун катта меҳнат, заҳмат ва маб-
лағ талаб қилади. Аммо уддаласа 
бўлади. Бунга бизнинг фаолияти-
миз яққол мисол.

— Мамлакатимиз мева-сабзавот маҳсу-
лотлари етиштириш ва уларни ташқи бозорга 
экспорт қилиш борасида улкан салоҳиятга эга. 
Серқуёш юртимизнинг табиий-иқлим шароити 
жаҳон бозорида рақобатбардош бўлган мева-
сабзавот етиштиришга имконият беради. Ҳар 
йили мамлакатимизда 23 миллион тоннадан 
зиёд мева-сабзавот етиштирилади. Афсуски, 
унинг атиги 3,5 миллион тоннадан ортиқроғи 
қайта ишланади. Фақат 1,5 миллион тоннаси 
ташқи бозорга ҳўл ҳолида экспорт қилинади.

Бозор иқтисодиёти шароитида маҳсулот 
ишлаб чиқаришдан то истеъмолчига етказиб 
беришнинг кетма-кетлигини тизимли ташкил 
этиш муҳим аҳамиятга эга. Бу борада агроло-
гистика хизматларининг алоҳида ўрни бор. 
Ушбу марказларнинг асосий вазифаси мам-
лакатнинг экспорт салоҳиятини ривожланти-
риш, қишлоқ хўжалиги маҳсулотларини ташқи 
бозорга чиқариш учун тайёрлаш жараёнини 
халқаро даражага етказишдан иборат. Аввали-
га соҳани чуқур ўргандим. Яхшигина даромад 
манбаи эканини билдим. Шу сабабли “BMB-
NRC Agrologistics”  Ўзбекистон — Россия қўш-
ма корхонасини  таъсис қилишга киришдим.

Агрологистикамизда экспортёрлар учун бар-
ча шароит яратилган. Маълумки, юртимизда 
турли қишлоқ хўжалиги маҳсулотларини сара-
лаш, қайта ишлаш, қадоқлаш, сақлаш, божхона, 
банк ва санитар ҳужжатларини “Ягона дарча” 
тамойили асосида расмийлаштириш, транспорт, 
логистика хизматлари кўрсатиш жорий этилган. 
Яна бир аҳамиятли жиҳати, экспортёрлар шу ер-
нинг ўзида доимий равишда фаолият кўрсатади-
ган “Россельхознадзор”нинг  аккредитациялан-
ган лабораторияси сертификати билан Россия ва 
бошқа мамлакатларга тўғридан тўғри экспортни 
йўлга қўйиши мумкин. Лойиҳамизнинг умумий 
қиймати 709,71 миллиард сўм бўлиб, комплекс 
қурилиши уч босқичли модуль кўринишида 
амалга оширилади. Шунингдек, бу ерда 10 минг 
тонна сиғимга эга бўлган музлаткичли камера-
лар ва омборлар мавжуд бўлиб, лойиҳа тўлиқ 
ишга туширилгач, 810 минг тонна қишлоқ хўжа-
лиги маҳсулотларини экспорт қилиш имконияти 
яратилади. Комплексда қад кўтарган дастлабки 
модулда эса йилига 270 минг тоннагача маҳсулот 
қабул қилиш имконияти мавжуд.

Мажмуа тўлиқ қувватда ишга туширилгач, 
қарийб бир ярим минг нафар маҳаллий аҳоли 
доимий иш ўрнига эга бўлади.

АФВ ИНСТИТУТИ: КЕМТИК КЎНГИЛЛАРГА 
ИНАЁТГАН РЎШНОЛИК

Дунёда шундай бебаҳо 
неъматлар борки, инсон унинг 
қадрини ҳамиша ҳам англаб 
етавермайди. Шулардан 
бири – озод ва эркин ҳаёт 
кечириш бахти. Тақдир бизга 
ана шундай порлоқ толе 
бахш этгани улкан саодатдир. 
Буни  ҳар биримиз теран 
англамоғимиз, қадрламоғимиз 
лозим. 

датини ўтаётган, қилмишига чин кўнгилдан 
пушаймон бўлган ва тузалиш йўлига қатъий 
ўтган бир гуруҳ шахсларни афв этиш тўғри-
сида”ги фармонни имзолади.

Фармонга мувофиқ, Ўзбекистон Респуб-
ликаси Конституциясининг 109-моддаси 
23-бандига асосан, жазо муддатини ўтаётган 
ҳамда қилмишига чин кўнгилдан пушаймон 
бўлган ва тузалиш йўлига қатъий ўтган 426 
нафар шахс афв этилди. Афв этилган шахс-
ларнинг 135 нафари асосий жазодан тўлиқ 
озод этилди, 200 нафари жазони ўташдан 
муддатидан илгари шартли озод қилинди, 26 
нафарининг озодликдан маҳрум этиш жазоси 
енгилроқ жазо билан алмаштирилди. Шу-
нингдек, 65 нафар шахсга тайинланган озод-
ликдан маҳрум этиш жазосининг муддатлари 
қисқартирилди.

Афв этилганларнинг 11 нафарини чет эл 
фуқаролари, 50 нафарини аёл, 13 нафарини 
60 ёшдан ошган эркаклар, 157 нафарини 
ёшлар (шулардан, 3 нафари вояга етмаган) 
ташкил этиши мамлакатимизда аёлларни 
 эъзозлаш, кексаларга ҳурмат кўрсатиш, 
ёшларни ҳар томонлама қўллаб-қувватлаш, 
бағрикенглик борасида олиб борилаётган 
ишларга ҳамоҳанглиги билан аҳамиятлидир.

— Халқимизга хос эзгулик, бағрикенг-
лик, инсонпарварлик, меҳр-оқибат ва кечи-
римли бўлиш каби олижаноб фазилатлар-
нинг ёрқин ифодаси бўлган ушбу фармон 
айни Рамазон ойида амалга оширилишида 

ҳам ўзига хос маъно бор, — дейди Олий 
Мажлис Сенатининг Мудофаа ва хавфсиз-
лик масалалари қўмитаси раиси Қутбиддин 
Бурҳонов. — Зеро, мазкур ойда яхшилик, 
кечиримлилик, ўзгаларга меҳр-оқибат кўр-
сатиш, адоватни унутиш каби инсоний фази-
латлар янада кўпроқ намоён бўлади. Биз бу 
галги афвда ҳам халқимизнинг ана шу минг 
йиллик қадриятлари рўёбга чиқишига гу-
воҳ бўлмоқдамиз. Афв этилганлар орасида 
кексалар, аёллар, ёшлар, вояга етмаганлар, 
чет эл фуқаролари ҳам бор. Ўйлаймизки, 
давлатимиз томонидан афв этилган ҳар бир 
шахс билдирилган юксак ишончни оқлаб, 
жамиятда ўз ўрнини топади. 

Маълумки, жиноят содир этган шахс на-
фақат ўзи, балки фарзандлари, ота-онаси, 
қавм-қариндошларининг ҳам келажаги ва 
тақдирига таъсир ўтказмасдан қолмайди. 
Озодликдан маҳрум бўлган киши ортидан 
яқинлари ҳам изтироб чекади. Шу сабабли 
хато қилган ва бугунги кунда қилмишига 
чин дилдан пушаймон бўлган шахсларни 
кечириш юксак инсонпарварлик намунаси 
ўлароқ, яқин инсонини изтироб ва инти-
зорлик билан кутаётган бутун бир оилани 
ҳаётга қайтаради. Айни шу боис ҳам бу 
хайрли иш нафақат бир инсон, балки бир 

оила, жамият ҳаётига тааллуқли муҳим ма-
саладир. 

Шу билан бирга, афв жараёнини ташкил 
этишнинг ўзига хос талаби, масъулияти бор. 
Бунинг учун суд-ҳуқуқ идоралари, тегишли 
давлат ва нодавлат ташкилотлар вакилларидан 
иборат комиссия аъзолари жойларга чиқиб, 
ҳар бир маҳкум билан алоҳида суҳбат уюш-
тиради. Маҳкумнинг шахси, саломатлиги, со-
дир этган жиноятининг хавфлилик даражаси, 
асосийси, қилмишига пушаймонлиги, жазони 
ўташ жойидаги хулқ-атвори, жиноят нати-
жасида етказилган зарарнинг қоплангани ва 
бошқа қатор омиллар атрофлича ўрганилади. 
Ана шундай жараёнлардан муваффақиятли 
ўтиб, озодликка чиққан ҳар бир инсон бу унга 
берилган катта имконият эканини тўғри анг-
лаб етиши ва қадрлаши лозим. 

— Бугун мен ва оилам учун қўшалоқ 
байрам бўлди, — дейди Азиз Каримбоев. — 
 Президентимиз ва халқимиз хатоларимни ке-
чириб, мени жазодан озод этди. Бу яхшиликни 
асло унутмайман. Бундан буён оиламга ва жа-
миятга фойдам тегадиган хайрли ишлар билан 
шуғулланаман. Фарзандларимга бош-қош бў-
либ, улар билимли, етук инсонлар бўлишига 
кўмаклашаман. Ҳалол меҳнатим билан Ватани-
миз равнақига ҳисса қўшишга ҳаракат қиламан.

— Қилмишимдан чин дилдан пушай-
монман, бошқа бундай хатога асло йўл 
қўймайман, — дейди Мунирахон Каримо-
ва. — Жазони ижро этиш муассасасида ўт-
ган умримдан катта сабоқ чиқардим. Инсон 
озодликнинг қадрини билиши керак экан. 
Менга яна озод, эркин ҳаёт бахти ато этил-
гани учун Президентимиз ва халқимиздан 
миннатдорман. Бу ишончга муносиб бўлиш-
ни асосий бурчим деб биламан. 

Фармонда афв этилган шахслар оила-
си ва яқинлари бағрига қайтиб, ижтимоий 
ҳаётга мослашиши, фойдали меҳнат би-
лан шуғулланиши, соғлом турмуш тарзини 
йўлга қўйиб, жамиятда муносиб ўрин топи-
шида уларга кўмак бериш бўйича масъул 
вазирлик ва идораларга тегишли топши-
риқлар берилди.

— Оиласи бағрига қайтарилаётган 
шахслар жамиятга мослашиши, соғлом  
турмуш тарзига амал қилиши, жамият-
да ўз ўрнини эгаллаши учун улар жазони 
ижро этиш муассасасига тушган кунданоқ 
амалий ишлар олиб борилади, — дейди 
Ички ишлар вазирлиги ҳузуридаги жазони 
ижро этиш департаменти бошқарма бош-
лиғи Дилшод Қурбонов. — Мисол учун, 
агар маҳкум ўрта  маълумотга эга бўлма-

са, муассасаларда мавжуд умумтаълим 
мактаблари филиалларида таълим олади. 
Бундан ташқари, меҳнат бозорида талаб 
юқори бўлган касблар бўйича ўқитилади. 
Бу борада Республика “Ҳунарманд” уюш-
маси билан ҳамкорликда қирқдан ортиқ 
касб-ҳунар бўйича устоз-шогирд мактаб-
лари йўлга қўйилган.

Тегишли давлат ва нодавлат ташкилот-
лар ҳамкорлигида бу борада чора-тадбирлар 
амалга оширилади. Бу жараёнда уларга ҳар 
томонлама кўмак берилади. Жумладан, касб-
га йўналтириш, иш билан таъминлаш, даво-
ланишга муҳтож бўлса, соғлиғини тиклаши 
ва бошқа эҳтиёжлари ўрганилиб, амалий ёр-
дам кўрсатилади. Маҳалла фаоллари ва кенг 
жамоатчилик ҳамкорлигида улар билан дои-
мий учрашувлар ташкил этилади.

Рамазон ҳайити айёми шу тахлит кўплаб 
оилаларда қўшалоқ қувончга, шодиёнага ай-
ланиб кетди. Афв этилганлар орқали қанча-
қанча оилаларга шодлик ва бахт кириб бор-
ди. Фарзанди дийдорини зориқиб кутаётган 
ота-онанинг чироқ ёқса ёришмайдиган кўнг-
ли нурга чулғанди. Ота ёки онасидан айро 
яшаётган фарзандларнинг кемтик кўнгли ну-
рафшон бўлди. Буларнинг барчаси афв инс-
титутининг ҳаётимиздаги ўрни ва аҳамиятига 
яққол далилдир.

Баҳор ҲАЗРАТҚУЛОВА,
журналист

Оғир юмуш, 
аммо уддаласа бўлади

Яхши даромад манбаи

Турғун КЎЧКУНОВ, 
Фориш туманидаги “Rustex 
Invest Products” МЧЖ 
маслаҳатчиси, 
базальт корхоналари 
асосчиси:

Бекзод МАМАТҚУЛОВ,
“BMB TRADE GROUP” компанияси 
кузатув кенгаши раиси:

Агрологистикамизда Божхона қўмитаси, 
Ўсимликлар карантини ва ҳимояси агентлиги 
ҳамда “Ўзсаноатқурилишбанк”нинг ҳудудий 
филиаллари, фитосанитар ва санитар-эпиде-
миологик сертификатлаштириш учун ПЗР тес-
ти ва лаборатория жиҳозлари ўрнатилди. 

Мажмуада қолиб ишлайдиганлар учун 50 
ўринли меҳмонхона бор. Ишчи-хизматчилар 
иссиқ овқат билан таъминланган.

Корхонамизнинг мева-сабзавот маҳсулот-
ларини сублимацион тарзда қуритиш ва шок 
усулида музлатишни назарда тутувчи умумий 
қиймати 225,1 миллиард сўмлик навбатдаги 
босқичини қуриш давом этмоқда.

Президентимиз маҳсулотларни саралаш, 
қадоқлаш босқичлари билан танишди. Бундай 
марказлар мамлакатда озиқ-овқат хавфсизли-
ги ҳамда аграр соҳада аҳолининг фаоллиги ва 
бандлигини таъминлашда муҳим аҳамиятга 
эгалиги, бундай агрологистика марказларини 
бошқа ҳудудларда ҳам кўпроқ ташкил этиб, 
уларга муайян далалар ва маҳаллаларни бирик-
тириш зарурлигини таъкидлади. 

Ўтган йили агрокластеримиз юздан ортиқ 
фермер хўжаликлари билан шартнома тузиб, 52 
минг тоннадан ортиқ мева-сабзавот қабул қил-
ди. Жорий йилда эса “Сайхунобод тажрибаси” 
асосида 2485 томорқачи билан кооперация асо-
сида шартнома қиляпмиз. Бундан ташқари, 4 
мингга яқин фермер хўжалигининг 14 минг 500 
гектар майдонда етиштирилган қишлоқ хўжа-
лиги маҳсулотларини қабул қилишни режалаш-
тирдик. Умуман, жорий йил якуни бўйича экс-
порт ҳажмини 58 миллион долларга етказишни 
мақсад қилганмиз.

Президентимиз уйимизда 
меҳмон бўлди

Абдумўмин КАРИМОВ, 
Шароф Рашидов тумани Туёқли маҳалласи фаоли:

— Давлатимиз раҳбари 
2019 йил 30 январда 
корхонамизга ташриф 
буюриб, унинг фаолиятини 
янада кенгайтириш, ишлаб 
чиқариш ҳажми ва маҳсулот 
турини ошириш бўйича 
топшириқ берган эди.

Фарҳод НЕЪМАТОВ,
“Янги Ўзбекистон” мухбири

Хусусан, вилоятда автомобилсозлик, енгил, озиқ-
овқат, қурилиш материаллари саноати ривожланмоқ-
да. Саноатнинг янги йўналишлари бўлган базальт 
толаси ва ундан турли материаллар тайёрлаш, дори-
вор ўсимликлар етиштириш, қайта ишлаш, оқ цемент 
ишлаб чиқариш йўлга қўйилиб, хорижга экспорт қи-
линмоқда. Бундан атиги беш-олти йил аввал ҳам бу 
ерларда автомобиль ишлаб чиқарилади, деса биров 
ишонмасди. Бугун Жиззахда ишлаб чиқарилаётган 
“KIА”, “Chery” “Renault” русумли автомобилларни 
ҳатто ривожланган давлатларда ҳам учратиш мумкин.

Президентимизнинг ташрифини вилоят аҳли улкан 
ютуқлар билан кутиб олди. Ташриф доирасида давла-
тимиз раҳбари билан учрашган айрим  фаолларнинг 
фикр-мулоҳазалари билан қизиқдик. 

²АЛОЛ МЕ²НАТ БАХТ КЕЛТИРАДИ

— Бу Президентимизнинг автомобиль за-
водимизга иккинчи ташрифи. Дастлаб фаолия-
тимизни бошлаган 2021 йилда келиб, маҳал-
лийлаштириш даражасини ошириш, нархларни 
арзонлаштириш, харидорларга танлов имкония-
тини кенгайтириш бўйича кўрсатмалар берган 
эди. Айни пайтда заводда маҳаллийлаштириш 
даражаси 30 фоиз. Ушбу кўрсаткични 2025 йилда 
50 фоизга етказишни мақсад қилганмиз. Яқинда 
харидоргир, нисбатан арзон “Kia Sonet” моде-
лини чиқаришни бошладик. Бугунги учрашувда 
давлатимиз раҳбарига режаларимизни тақдим 
қилдик. Дунёда электромобилларга талаб ошиб 
бораётганини ҳисобга олиб, 2027 йилда Жанубий 
Корея ва хитойлик ҳамкорлар билан биргаликда 
электромобиль ва гибрид турдаги автомобиллар, 
шунингдек, микроавтобус ва автобуслар ишлаб 
чиқаришни мақсад қилганмиз. Умуман олган-
да, заводни ривожлантириш стратегиясига кўра, 
2030 йилгача ишлаб  чиқариш ҳажмини йилига 
300 мингтага етказиш режалаштирилган.

Ўз навбатида, Президентимиз маҳаллийлаш-
тириш даражасини ошириш, юртимиздаги саноат 
корхоналари билан кооперацияни кенгайтириш, 
электромобиллар ишлаб чиқаришни кўпайти-
риш, автомобиллар таннархини тушириш бўйича 
топшириқлар берди. 

Шуни қайд этиш керакки, корхонамиз Ўз-
бекистон автомобилсозлиги тарихида биринчи 
хусусий капитал иштирокидаги маҳаллийлаш-
тирилган автомобиль заводи ҳисобланади. Ушбу 
лойиҳанинг яна бир муҳим томони, ишлаб чиқа-
риш технологик жараёнлар кетма-кетлигини ҳеч 

Илк хусусий капитал иштирокидаги 
автомобиль заводи

Дониёр ДАВЛЕТИЯРОВ, 
“ADM jizzakh” бош директори:

қандай хорижий инжиниринг компанияларсиз, 
ўзимиз тузиб чиққанмиз. Агар ушбу ишни хори-
жий инжиниринг компанияларга берганимизда 
қарийб 10 миллион доллар маблағ сарфлардик. 
Заводимиз  жаҳондаги Kia заводлари орасида 
технологиялар мураккаблиги ва автоматлашти-
риш даражасига кўра олд бешталикка киради. 
Айни пайтда заводда ишлаб чиқаришнинг 33 
фоизи автоматлаштирилган. Юртимиздаги 21 та 
корхона билан кооперация тизими йўлга қўйил-
ган. 2027 йилгача 348 турдаги бутловчи қисмлар-
ни маҳаллийлаштириш белгиланган.

Заводнинг мамлакатимиз бўйича 20 та дилер-
лик ва хизмат кўрсатиш пункти  мавжуд.  Барча  
лойиҳалар  ишга туширилиши  билан  қарийб 
тўрт ярим минг киши доимий  иш  жойига  эга  
бўлади. Энг муҳими, жамоамиз билан гўзал юр-
тимиз тараққиётида ўз ҳиссамиз борлигидан хур-
сандмиз.



ЖАРАЁН4 Янги иш ўринлари яратиш ва аҳолини иш билан таъминлашда 
иқтисодиётга инвестицияларни жалб этиш ва саноатни ривожлантиришга 

қаратилаётган эътибор катта самара бермоқда.

БАНДЛИК

Жойларда “Ишга марҳамат” мономарказ-
лари, аёллар тадбиркорлиги марказлари ва 
ўқув-услубий муассасалар ташкил этилиб, 
ишсизлар бозорда талаб юқори касбларга 
ўқитилмоқда. Йигит-қизларга тадбиркорлик-
ни йўлга қўйиш ва фаолиятини ривожланти-
риш бўйича замонавий билим ва кўникмалар 
ўргатиляпти. Табиийки, бу чора-тадбирлар 
ижтимоий-иқтисодий сиёсатимизнинг асо-
сий йўналиши бўлган янги иш ўринларини 
кўпайтириш орқали бандликни таъминлашда 
катта қулайлик яратмоқда. 

Ўтган йили бу йўналишда ўзига хос кўр-
саткичларга эришилди. Буни Камбағалликни 
қисқартириш ва бандлик вазирлиги ҳузури-
даги Меҳнат бозори тадқиқотлари институти 
томонидан шаҳар ва туманларда ўтказилган 
ижтимоий сўров яққол ифода этади. Мазкур 
институт экспертлари Халқаро меҳнат таш-
килоти тавсиялари асосида ўтказган тадқи-
қот давомида мингта ўзини ўзи бошқариш 
органи, 10 минг уй хўжалиги ҳамда 53 минг 
300 киши қамраб олинган.

Тадқиқот натижасига кўра, мамлакати-
мизда 2023 йилда ишсизлик даражаси  6,8 
фоизни ташкил этиб, аввалги йилдагидан 2,1 
фоиз камайган. Бу меҳнат ресурслари сони 
йилдан йилга кўпайиб бораётган, жаҳонда 
глобал миқёсда ижтимоий-иқтисодий муам-
молар тобора авж олаётган бир шароитда му-
ҳим натижадир. 

ИНВЕСТИЦИЯ ДАСТУРЛАРИ 
САМАРАСИ

Янги иш ўринлари яратиш ва аҳолини иш 
билан таъминлашда иқтисодиётга инвести-
цияларни жалб этиш ва саноатни ривожлан-
тиришга қаратилаётган эътибор катта сама-
ра бермоқда. Камбағалликни қисқартириш 
ва бандлик вазирлиги маълумотига кўра, ўт-
ган йили бу йўналишда бажарилган ишлар 
ҳисобига қарийб 311 мингта янги, доимий 
иш ўрни ташкил этилди. Йирик инвестиция 
лойиҳаларини ишга тушириш ҳисобига 41,8 
минг ҳамда ҳудудий инвестиция лойиҳалари 
ҳисобига 269,1 минг янги иш ўрни очилди. 

Бу борада пойтахтимизнинг Яшнобод 
туманида ҳам кенг қамровли ишлар қи-
линмоқда. Туман ҳокимлиги маълумотига 
кўра, ўтган йили саноат, қурилиш, хизмат 
кўрсатиш соҳалари ривожига оид 26 та ло-
йиҳа амалга оширилди. Бу мақсадларга 1,5 
триллион сўм йўналтирилди ва 1,5 мингдан 
кўпроқ янги иш ўрни яратилди. 2023 йилда 
108,7 миллион доллар хорижий инвестиция 
ҳам жалб этилди. Бу лойиҳалар янгидан 
янги замонавий корхоналар ташкил этиш 
ва аҳолини иш билан таъминлашда муҳим 
қадам бўлди. 

Қалқон маҳалласида ўтган йили очил-
ган шундай корхоналардан бири — “Isko” 
масъулияти чекланган жамиятида 20 тур-
даги қандолат маҳсулотлари ишлаб чиқа-
риляпти. Италия ва Туркиядан келтирилган 
замонавий технология билан жиҳозланган 
корхона йилига 4 минг тонна маҳсулот иш-
лаб чиқариш қувватига эга. Корхона маҳсу-
лотлари импорт ўрнини босиши баробари-
да экспортга ҳам йўналтирилмоқда. Бу ерда 
ҳозир 100 нафар ёш ишламоқда. Келгусида 
янги цехлар ишга туширилиши ҳисобига 
яна икки юзта иш ўрни очилиши режалаш-
тирилган. 

Баҳор ХИДИРОВА,
“Янги Ўзбекистон” мухбири

— Ушбу маҳаллага кўчиб келганимизга икки 
йил бўлди, — дейди корхона ишчиларидан бири 
Феруза Шералиева. — Турмуш ўртоғим ҳар-
бий, уч фарзандимиз бор. Фарзандларим боғ-
ча ва мактабга қатнай бошлагач, иш изладим. 
Маҳалламизда замонавий корхона очилганини 

эшитиб, тўғри шу ерга келдим. Бу ерда 
қисқа муддатда тажриба ўргатиб, ишга 
қабул қилишди. Иш жойим уйимга яқин 
бўлгани учун рўзғор юмушлари ва фар-
зандларим тарбиясига ҳам улгуряпман. 
Ойлигимиз ўз вақтида берилади, ишим-
дан жуда мамнунман.

Маҳаллада ўтган йил фаолият бош-
лаган яна бир тадбиркорлик субъекти 
— “Mega-savdo plus” МЧЖнинг тўқима-
чилик маҳсулотлари ишлаб чиқариш кор-
хонаси ҳамда савдо ва маиший хизмат кўр-
сатиш мажмуасида ҳам иш қизғин кечмоқда. 
Хитойнинг замонавий тикув машиналари 
билан жиҳозланган цех бинонинг иккинчи 
қаватида жойлашган. Ҳозир бу ерда қирқдан 
кўпроқ хотин-қиз иш билан банд. Йилига 10 
турдаги 720 минг дона тўқимачилик маҳсуло-
ти ишлаб чиқариш имкониятига эга корхона 
ички бозор эҳтиёжини таъминлаб, хорижга 
экспорт қилишни ҳам режалаштирмоқда.  

— Бундай тадбиркорлар сафини кенгай-
тириш, инвестиция лойиҳалари ҳажмини 
янада ошириш мақсадида жорий йилда ҳам 
катта мақсадларни кўзлаганмиз, — дейди 
Яшнобод тумани ҳокими ўринбосари, Ин-
вестициялар, саноат ва савдо бўлими бош-
лиғи Ўктам Холиёров. — Жорий йилда 111,7 
миллион доллар тўғридан тўғри хорижий 
инвестиция ўзлаштириш кўзда тутилган. 
Бундан ташқари, қиймати 2,8 триллион сўм-
лик 34 та лойиҳа доирасида 1637 та иш ўрни 
яратиш мақсад қилинган. 

Жойлардаги инвестиция ва бошқа лойиҳа-
лар импортни қисқартириш, экспортни оши-
ришга замин яратяпти. Хусусан, ўтган йили 
Яшнобод туманида 237,3 миллион доллар-
лик экспорт қилиниб,  ўсиш 134 фоиз бўлди. 
Бу жараёнда саноат маҳсулотлари экспорти 
234,8 миллион доллар, мева-сабзавотники 
2,5 миллион долларни ташкил этди. Жорий 
йилда экспорт ҳажмини 340 миллион доллар-
га етказиш, ўсиш суръатини 43 фоиз ошириш 
режалаштирилган. 

ҲУНАРИ БОР АЁЛЛАР

Ҳалол меҳнат ортидан оиласига қўшимча 
даромад киритиш, фарзандларни ўқитишга 
ҳисса қўшиш, оилавий ҳаёти тўкис ва фаро-
вон бўлишида турмуш ўртоғига кўмакдош 

бўлишни истамайдиган аёлни топиш муш-
кул. Аммо яқин-яқингача рўзғор юмушлари, 
фарзандлар тарбиясидан ортиб, бунга ҳамма 
аёл ҳам имкон топа олмас эди. Бугун эса уйда 
ўтириб ҳам пул топиш имконияти юзага кел-
ди. Албатта, бунинг учун аёлнинг қўлида би-
рор ҳунари бўлиши керак. Масалан, тикувчи-
лик, тўқувчилик ёки пишириқ тайёрлаш каби 
ҳунарлар бунда жуда асқатади. 

Пойтахтимизнинг Юнусобод туманида 
яшовчи Зулфия Ҳошимовага тадбиркорлик-
ни бошлашига “Аёллар дафтари” айни муд-
дао бўлди. Ушбу дафтар асосида унга субси-
дия асосида тикув машинаси олиб берилди. 
Фаолиятини кенгайтириб, уйида кичик цех 
очиб, ўнга яқин янги иш ўрни яратди. Бун-
дан ташқари, бир неча аёлни касаначилик 
асосида ишга ёллаб, буюртма билан таъмин-
лаяпти. 

Юнусободлик Дилафрўз Умаралиева ҳам 
Зулфияхон сингари тадбиркор аёлларга ҳавас 
қилиб, бизнесини бошлаган замондошлари-
миздан бири. У “Аёллар дафтари” орқали 
имтиёзли кредит олиб, йилдан йилга фаолия-
тини кенгайтиряпти. Ишлаб чиқариш билан 
шуғулланишдан ташқари аёлларга касб-ҳу-
нар ўргатяпти. У ташкил этган ўқув курсла-
рида бугунгача 50 аёл ҳунар ўрганди. 

Юртимизда аёллар тадбиркорлигига доир 
бундай имкониятлар Зулфияхон ва Дилафрўз 
сингари минглаб аёлларнинг ҳаёти ва тақди-
рида туб бурилиш ясамоқда. Оила ва хотин-
қизлар қўмитаси маълумотига кўра, сўнгги 
5 йилда мамлакатимизда ўз бизнесини йўл-
га қўйган тадбиркор хотин-қизлар сони 205 
мингдан ошди. Биргина 2023 йилда 279 минг-
дан зиёд тадбиркорлик лойиҳасига 13 трил-
лион сўмдан ортиқ кредит, қарийб 57 минг 
хотин-қизга салкам 300 миллиард сўм субси-
дия ажратилди. Шунингдек, 200 мингга яқин 
аёл касб-ҳунар ва тадбиркорликка ўқитилди.

Хотин-қизлар тадбиркорлик марказлари 
томонидан ишсиз ва банд бўлмаган 103 минг-
га яқин хотин-қиз меҳнат бозорида талаб 
юқори турли касбларга ўқитилди. Шундан 
45 минг 101 нафари ўзини ўзи банд қилувчи 
шахс, 12 минг 636 нафари эса тадбиркорлик 
субъекти сифатида рўйхатдан ўтди, 10 минг 
779 нафарига бўш иш ўринларига жойла-
шишга кўмаклашилди. Натижада қарийб 67,5 
минг хотин-қизнинг бандлиги таъминланди.

Президентимизнинг 2022 йил 21 сентябр-
даги қарорида 2022-2024 йилларда қарийб 
1600 маҳаллада хотин-қизлар бандлигини 
таъминлаш ва саломатлигини мустаҳкамлаш 
марказлари ташкил этилиши белгиланган. 

Бугунги кунда 1572  маҳаллада шундай 
марказлар фаолияти йўлга қўйилди.

Шу йил 7 мартдаги “Хотин-қизлар-
нинг тадбиркорлигини йўлга қўйиш 
ва ривожлантиришни қўллаб-қувват-
лашга оид қўшимча чора-тадбирлар 
тўғрисида”ги қарор асосида эса бу 
жабҳадаги ишлар янада кенгаймоқда. 

Хотин-қизларнинг иқтисодий фаоллигини 
ошириш, касбга ўқитиш ва бандлигини таъ-
минлаш, уларни тадбиркорликка кенг жалб 
этиш учун Тикланиш ва тараққиёт жамғарма-
си ҳисобидан икки йиллик имтиёзли давр би-
лан беш йил муддатга, йиллик 14 фоиз став-
када жами 100 миллион доллар эквиваленти 
миқдорида кредит ресурслари ажратилади. 

Бундан ташқари, хотин-қизлар тадбиркор-
лигини қўллаб-қувватлаш тизими яратилади. 
2024-2025 йилларда тадбиркорлик, даромад 
топишга қаратилган муайян меҳнат фаолия-
ти билан шуғулланиш ва фаолият турини 
кенгайтириш истагини билдирган хотин-қиз-
ларни қўллаб-қувватлаш дастури ишлаб чи-
қилади. “Ижтимоий ҳимоя ягона реестри” ах-

борот тизимига, “Аёллар дафтари”, “Ёшлар 
дафтари” ва “Темир дафтар”га киритилган 
хотин-қизлар томонидан таклиф этилаётган 
лойиҳаларга кредит ажратишда устуворлик 
берилади.

БУ ЙИЛ ҚАНЧА ИШ ЎРНИ 
ЯРАТИЛАДИ?

Маълумотларга кўра, 2024 йилнинг 1 ян-
варь ҳолатига юртимизда меҳнат ресурслари 
сони 19 миллион 724 минг 900 кишини таш-
кил этиб, 2023 йилнинг шу даврига нисбатан 
1,1 фоиз ошган. Расмий статистикага кўра, 
юртимизда ишсизлар сони 1 миллион 300 
минг нафарни ташкил қилади. Бу йил яна 
2 миллион 400 минг киши меҳнат бозорига 
кириб келади. Кундан кунга ўсиб бораётган 
меҳнат ресурслари бандлигини таъминлаш ва 
ҳар ким муносиб меҳнат қилиши учун шароит 
яратиш давлатимизнинг доимий эътиборида.

Жумладан, давлатимиз раҳбарининг шу 
йил 9 январдаги “2024 йилда янги иш ўрин-
ларини ташкил этиш ва аҳоли бандлигига 
кўмаклашиш дастури тўғрисида”ги қаро-
ри билан 2024 йилда 5 миллион аҳолининг 
доимий, мавсумий ва вақтинчалик ишлар-
да бандлигини таъминлаш белгиланган. Бу 
натижага эришиш учун йирик ва ҳудудий 
инвестиция лойиҳаларини ишга тушириш, 
хизмат кўрсатиш соҳасини ривожлантириш, 
қишлоқ хўжалиги ва қурилиш соҳасида дои-
мий ва вақтинчалик иш ўринлари яратиш, 
янги молиявий хизмат турларини жорий 
қилиш, шу жумладан, микромолиялашни 

кенгайтириш орқали 2 миллион аҳолини 
бизнесга жалб қилиш бўйича мақсадли кўр-
саткичлар шакллантирилди.

Қишлоқ хўжалиги, жумладан, пиллачи-
лик аҳоли бандлигини таъминлашда катта 
имкониятларга эга йўналишлардан бири. 
Президентимиз раислигида жорий йил 12 
февраль куни қишлоқ хўжалигида ишга 
солинмаган янги захираларни сафарбар 
этиш чора-тадбирлари муҳокамаси юзаси-
дан ўтказилган видеоселектор йиғилиши-
да аграр тармоқнинг турли йўналишлари 
қаторида пиллачилик соҳасидаги вазифа-
лар ҳам белгилаб берилди. 

“Ўзбекипаксаноати” уюшмаси маълу-
мотларига кўра, ушбу вазифалардан келиб 

чиқиб, 2024-2025 йилларда умумий қиймати 
255 миллион долларлик 142  лойиҳа амал-
га оширилиши ва қўшимча 15,2 мингта иш 
ўрни яратилиши режалаштирилган. Соҳага 
бозор тамойилларини киритиб, чуқур қайта 
ишлаш корхоналари сонини ошириш ҳисоби-
га пиллага талаб ва унинг сотиб олиш нархи-
ни кўтаришга эришилади. Бунда етарли уруғ 
билан таъминлаш мақсадида 2024 йилда 5 та 
саноат уруғи ишлаб чиқарувчи  ва 2 та наслли 
уруғ заводини ишга тушириш ҳисобига ипак 
қурти уруғига эҳтиёж 100 фоиз қопланади. 

Тоғолди туманларда кўп мавсумли пилла 
етиштиришни йўлга қўйиш режалаштирил-
моқда. Жорий йилда синов тариқасида ушбу 
туманларда тажриба сифатида 60 гектар ерга 
плантация шаклида, 6600 та хонадон томор-
қасида жами 20 гектар ўрма тутзор ташкил 
этилади. Келгуси йил бу тажриба кенгайти-
рилиб, 20 туманда 2 минг гектар майдонда 
шундай янгича типдаги тутзор ташкил этила-
ди. Бу орқали бир мавсумда қўшимча 36 минг 
қути ипак қурти боқиш, 2160 тонна пилла 
ҳосили олиш ва 90 минг аёлнинг бандлигини 
таъминлашга эришилади.

Ҳудудларда ўз хонадонида кўп йиллардан 
буён ипак қурти боқаётган тажрибали пил-
лакорлар ва 416 та қуртхона танлаб олинди. 
Келгусида ушбу хонадон ва қуртхоналарда 
янгича тажриба асосида ипак қурти боқила-
ди. Натижада пилла ҳосилдорлиги 25 фоиз 
оширилади ва 330 тонна қўшимча ҳосил 
етиштирилади.

Вьетнам ва Хитой тажрибаси асосида 
пиллани саноат усулида етиштириш йўлга 
қўйилиб, пилла етиштирувчиларнинг моддий 
манфаатдорлиги оширилади. Бунинг учун 
икки босқичда бозор тамойилларига ўтила-
ди. Биринчи босқичда бу йил пилла нархи 25 
фоиз оширилади. Аҳолига пилла етиштириш 
учун субсидия берилади ва пилла етиштирув-
чилар даромад солиғидан озод қилинади.

Иккинчи босқичда эса 2025 йилдан нарх-
ни давлат белгилаши, кластерларга туман-
ларни бириктириш, фермер ва касаначилар 
ўзи етиштирган пиллани фақат кластерларга 
сотиши амалиётидан воз кечилади. Яъни пил-
ла фермер ва кластер ўртасида эркин нархда 
тузиладиган шартнома асосида ёки биржа ор-
қали сотилади.

Шунингдек, озуқа-ем базасини кўпайти-
риш учун бу йил далалар атрофида 150 мил-
лион туп янги навли ҳосилдор тут кўчатлари 
экилади. Шулар ҳисобига 2024-2025 йиллар-
да 2 миллион аҳолининг бандлигини таъ-
минлаш режалаштириляпти. Буларни тўлиқ 
рўёбга чиқариш учун “хонадонда саноат”, 
“бир уста — 10 та шогирд” каби янги тизим-
лар йўлга қўйилади.

ШУ ЕРДА ИШЛАГАН  
МАЪҚУЛМИ ЁКИ ХОРИЖДА?

Яқинда ишдан қайтаётиб, микроавтобус-
да бир йигитнинг ўртоғи билан телефон ор-
қали мулоқотини беихтиёр эшитиб кетдим. 
Гапидан йигит аввал хорижда ишлаб, яқинда 
юртимизга қайтган. Ўртоғи уни яна хориж-
га ишга чақирди. Йигит: “Ўйлаб кўришим 
керак, ҳозир ўзимизда ҳам яхши даромадли 
ишлар чиқяпти. Тез-тез уйдагилардан хабар 
олиб турибман, ота-онам ва оиламга уй иш-
ларида ёрдамим ҳам тегяпти. Ўзимиздаям 
яхши пул топса бўларкан”, деб жавоб берди. 
Хуллас, мулоқотдан кейин йигит ҳозирча хо-
рижга боришга эҳтиёжи йўқлигини, шу ерда 
топиши яхшилигини айтиб, дўсти билан 
хайрлашди.

Хорижда ишлайдиган бир қариндошим 
ўтган йили қишга яқин уйига қайтиб келган 
эди. Одатда қишнинг изғиринли шамоли ҳали 
эсиб турган февраль ойига ўтиб-ўтмай, кат-
та сумкасини кўтариб, олис юртларга равона 
бўладиган бу одам баҳор ўрталаб қолса-да, 
ҳалигача хориж сафаридан гап очмайди. Ун-
да-бунда кўриб қолсам, “Кетиш қачон энди”, 
деб сўрайман. “Новвойлик қиляпман, топиш-
тутишим дуруст, қайтанга ўзимизда тушум 
яхши бўляпти, кетиб нима қиламан”, дейди 
хотиржамлик билан. “Бола-чақангизнинг 
бағрида бўлганингизга нима етсин”, дейман 
унинг ишлари юришганидан қувониб. 

Албатта, бу билан хорижда ишлаб юр-
ган юртдошларимизга эътироз билдириш 
фикридан йироқмиз. Бизни қувонтирадиган 
жиҳати, бугун юртимизда ҳам саноат тобо-
ра ривожланиб, хориждагидан кам бўлмаган 
замонавий иш жойлари кўпайиб бораётга-
ни ва бу имконият халқимизнинг даромади 
ошишига хизмат қилаётганидир. Қолаверса, 
одамларда тадбиркорлик туйғуси кучайиб, 
фақат ўзи бой бўлишни эмас, ўзгаларга ҳам 
кўмак беришни, янги иш жойлари яратиб, ҳеч 
бўлмаса, ўз оила аъзолари ва яқин қариндош-
ларини, агар имкони бўлса, қўшниси ва ма-
ҳалладошларини ҳам ишли қилишни ўйлай-
диганлар кўпаймоқда. Бу асрлар оша боқий 
яшаб келган ва қон-қонимизга сингиб кетган 
яратувчилик, меҳнатни улуғлаш ва меҳнатсе-
варлик фазилатлари бугунги кунда ҳаётимиз-
га эш бўлиб, барчамизни юртимиз равнақига 
ҳисса қўшишга, келажак авлодларга обод 
ва озод Ватан қолдиришга ундаётганидан 
далолатдир. Зеро, халқимизнинг пурмаъно 
мақолларида қайд этилганидек, “Бировнинг 
бергани — кўргулик, меҳнатнинг бергани — 
тўйгулик”.  

“

“

Хотин-қизлар 
тадбиркорлик марказлари 
томонидан ишсиз ва банд 

бўлмаган 103 мингга яқин хотин-қиз 
меҳнат бозорида талаб юқори турли 

касбларга ўқитилди. Шундан 45 минг 
101 нафари ўзини ўзи банд қилувчи шахс, 

12 минг 636 нафари эса тадбиркорлик 
субъекти сифатида рўйхатдан ўтди, 

10 минг 779 нафарига бўш иш 
ўринларига жойлашишга кўмаклашилди. 

Натижада қарийб 67,5 минг 
хотин-қизнинг бандлиги 

таъминланди.

ХОНАДОНДА САНОАТ

 “Ижтимоий давлат” тамойилини 
зиммасига олган Ўзбекистон учун 
ижтимоий-иқтисодий муаммоларни 
бартараф қилиш, меҳнат бозорини 
замон талаби даражасида ташкил 
этиш устувор масалалардан биридир. 
Бу мақсадларни рўёбга чиқариш 
ислоҳотларнинг муҳим йўналишига 
айланган. Аҳоли бандлигини 
таъминлаш, замонавий саноат 
корхоналари ташкил этиш, оилавий 
тадбиркорлик, ишлаб чиқариш, 
қурилиш, қишлоқ хўжалиги ва бошқа 
соҳаларни ривожлантириш орқали 
янги иш жойларини яратиш борасидаги 
ишлар тизимли давом этмоқда. Ҳар 
йили аҳоли бандлигини таъминлаш 
бўйича махсус дастур қабул қилиниб, 
унда белгиланган кўрсаткичларни 
тўлиқ бажариш чоралари кўрилади. 
Бу йўналишда аҳолининг турли 
қатламига кўмак бериш мақсадида 
қатор жамғармалар ташкил этилган. 
“20 минг тадбиркор — 500 минг 
малакали мутахассис” дастури амалга 
оширилмоқда. 

Ишсизликни камайтиришга қандай эришилмоқда?

Ҳа
ки

м 
Й

Ў
Л

ДО
Ш

ЕВ
 о

лг
ан

 су
ра

тл
ар

.



www.yuz.uz yuz.uznews yuz.uz_news yuzyuz_official

5КЎЗГУ
Кимлар етиб, кимлар етолмаган баҳорнинг тўқсон бешинчисини қарши олган Ҳошиябу момонинг 

кўзларида шукроналик учқунлари балқийди. Бу миннатдорлик умр аталмиш неъматнинг лаҳзасини-да 
қадрлаб, онаси, маҳалла-кўй, эл-юрт, одамлар корига яраётган фарзандлари олдидаги қарзини адо эта 

олганидан бўлса, неажаб.
2024 йил 10 апрель, 71-сон

— Маҳалламиз аёллари байрам муно-
сабати билан сумалак пиширди. Дошқозон 
атрофида доира чалиб, шўх қўшиқлар ай-
тиб, рақсга тушаётган аёлларга, катта кў-
чада варрак учириш билан овора бўлаётган 
болажонлар ва уларга ёрдам бераётган она-
ларига ҳавас билан қараб, бир муддат ўзим-
ни уларнинг ўрнида кўргандай бўлдим. Шу 
вақт кўзларим рўпарамда менга меҳр билан 
термилиб турган онамга тушди-ю, ўйларим 
бир зумда тумандай тарқаб кетди. Кексайиб 
қолган волидамнинг майин қарашида кат-
та маънони сўзсиз тушундим. Худога шукр, 
тирикман, ҳамма қатори яшаяпман, ёнимда 
онам, яқинларим ва қўлимда гулдай ҳунарим 
бор. Шунинг ўзи яшашнинг мазмуни ва энг 
олий неъмат эмасми, деган хаёллар оғушида 
турган чоғимда сиз қўнғироқ қилдингиз!

Салиманинг сўзларини тинглар эканман, 
кўнглини кўтариш учун ўзимча алланима-
лар дегандай бўлдим-у, тезгина хайрлашдим. 
Ортиқча гапга ҳожат қолмаганди. Чунки мен 
билган Салима, гарчанд ногирон бўлса-да, 
ҳаётга ишонч кўзи билан қарайдиган, ниятла-
ри ёруғ ва меҳнаткаш аёл.

Ангрен шаҳрида уни кўпчилик танийди. 
Негаки эчки жунидан тўқиган чиройли рў-
моллари, бежирим шарфлари, қўлқоп ва пай-
поқлари харидоргир, шогирдлари ҳам кўп. 
Республика, вилоят ва туман миқёсида ўтка-
зиладиган турли ярмаркаларда маҳсулотлари 
билан мунтазам равишда қатнашиб келади. 
Ҳунари ортидан бир қанча совринлар, совға-
лар, диплом ва ташаккурномалар олган.

Ангренга борганимда Салима билан уч-
рашиб, узоқ суҳбатлашгандим. Унинг ўз 
қўллари билан тўқиган буюмларини кўриб, 
кўзларим қувнаган. Онаси Бибинисо аянинг 

Қишлоқ марказига олиб борадиган 
 Бунёдкор кўчасидаги Мавлоновлар ҳовлиси-
га кирибоқ, бу ерда баҳорга ҳаммадан аввал 
пешвоз чиққан одамлар истиқомат қилишига 
амин бўлдим. Кенг ҳовли файзли, саранжом-
саришта, токлар, дарахтларга баҳорий ишлов 
берилган. Қариси бор уйнинг файзи бўлакча-
да. Момонинг қизлари Донохон пешвоз чи-
қиб, бизни ичкарига таклиф этди. 

Мана, ўша момо, тасаввуримиздагидек 
кексаликка сўз бериб, ўриндиқда ёнбошлаб 
эмас, ўтириб олиб, кўзойнаксиз ироқи дўппи 
тикяпти. Тасанно! Бизни кўрибоқ, ишни бир 
четга суриб, ўша-ўша самимийлик, зукколик 
билан қучоқ очиб кўришиб, ўтиришга жой 
кўрсатади. Давра жам бўлгач, дуога қўл оча-
ди: “Қишдан омонликда чиқиб, баҳорга, фай-
зу баракот ойи бўлган рўзаи Рамазонга етга-
нимизга шукр. Аллоҳим, шу қутлуғ кунлар 
ҳурмати, юрту элларимизга тинчлик, омон-
лик бергин, ҳамиша осмонимиз мусаффо 
бўлсин. Ҳар бир хонадонга, зироатларимизга 
файзу баракот ёғилсин. Кексаларимизнинг 

Меҳрли сиёсат

Орамиздаги одамлар 

“¥ОВЛИМИЗГА 
КАТТАКОНЛАР КЕЛДИ”

ёхуд 35 ёшигача эътибордан четда бўлган 
Салима ҳақида ҳикоя

Наврўз шукуҳи кезиб юрган шу кунларда Тошкент 
вилоятида яшовчи Салима Эрматовага қўнғироқ қилиб, 
эзгулик айёми билан табрикладим. Салимани деярли 
3 йилдан буён танийман. У билан турли мавзуларда 
суҳбатлашиб тураман. Негадир унинг овози бу гал бир оз 
маъюс туюлди. Сабабини сўрагандим, бундай деди:

кенжа қизи ҳақидаги маҳзун ҳикоясини кўнг-
лим эзилиб, ғамнок бўлиб эшитсам-да, юрти-
мизда имконияти чекланган хотин-қизларга 
кўрсатилаётган ғамхўрлик туфайли унинг 
ҳаётига ёруғлик олиб кирган истиқболли кун-
лар қувончи ҳақидаги янгиликларни кўнглим 
ёришиб тинглаганман. 

Салиманинг матонати, меҳнатсеварли-
ги ва самимияти ҳақида кимларгадир ибрат 
бўладиган мақола ёзишни кўнглимга тугиб 
қўйгандим. Аммо ўтган уч йил давомида 
у ҳақида ҳеч нарса ёза олмадим. Ҳар сафар 
компьютер қаршисига ўтириб, нимадир қора-
ламоқчи бўлардим-у, кўз ўнгимдан Бибинисо 
холанинг мунғайган, мунгли чеҳраси, кен-
жа қизининг дардида ноҳақликни ҳазм қила 
олмай, бағри куйиб ўтган марҳум Маражаб 
отанинг армонлари кўз ўнгимда гавдаланиб, 
сўзларимни поёнига етказа олмасдим... 

Очиғи, бугунги ўзгаришлар, янгиланиш-
лар бўлмаганида Салима Эрматованинг зи-
мистон ҳаёт йўлларида нур таралмасди. Чун-
ки 35 ёшигача бу аёлга яқинларидан бўлак 
ҳеч ким кўмак бермаган, ҳолини сўрмаган. 
Ҳатто ногиронлик аравачаси ҳам бўлмаган.

— Болалигимда шамоллаб қолганман, 
дўхтирлар қўлимдаги томирга туша олмай, 
 оёғимдан осма укол қилган. Аввалига оёғим-
даги кучли оғриқдан бақириб йиғлаганман, 
уколнинг сўрилиши оғриқ беряпти, деб ўйла-
ган ота-онам оғриқ қолдирувчи дори-дармон-
лар берган. Аммо оғриқ кучайиб бораверган, 
дўхтирлар “Изи шундай оғриқ беряпти, ўтиб 
кетади”, деган. Ўша укол натижасида оёғим-
даги томирим қуриб, бир умрга фалаж бўлиб 
қолганман, — дейди биринчи гуруҳ ногиро-
ни Салима Эрматова. — Болалик йилларим 
турли шифохоналарда ўтди. Ота-онамнинг 

бормаган дўхтирию кўрсатмаган табиби қол-
мади. Дўхтирлар анча текширувлардан кейин 
оёғимдаги томир куйгани сабаб қуриганини, 
энди юра олмаслигимни айтган...

Дугоналарим қатори мактабга бора ол-
мадим. Ўқиш ва ёзишни акаларим, опала-
римдан ўргандим. Болалигим ҳам, ёшлигим 
ҳам тўрт девор орасида эмаклаб юриш билан 
ўтди. Онам мени зерикмасин, ичикмасин деб 
тўқувчиликни, тикувчиликни ўргатди. Ётиб 
олиб тўқирдим. Яқин йилларгача қариндош-
ларимиздан бошқа биров эшигимизни қоқиб, 
ҳол сўраб келганини эслолмайман. Энг алам 
қиладигани, ўша вақтдаги дўхтирлар мени 
“ақли заиф” деб ногиронликка чиқарган экан. 
Буни ҳам яқин йилларда билиб қолдим. 

Фақат кейинги йиллардагина мен каби 
кўмакка муҳтож ногиронларга ғамхўрлик, 

эътибор кучайиб, умр саҳифаларимга яхши-
ликлар кириб келди. Юртда кечаётган янги-
ланишлар сабаб мутасаддилар келиб ҳолим-
ни сўраб туради. Байрамларда йўқлашади.

Бугун берилган имкониятлардан фойдала-
ниб тадбиркорлик қиляпман. Ангрен шаҳри 
ногиронлар жамияти раиси кўмаги билан яр-
маркаларда қатнашяпман. Ҳатто вилоятларга 
зиёратга ҳам бориб келдим. Қани энди, ёш-
лигимда шу шароитлар ва имкониятлар бўл-
ганида эди, балки оёғим ҳам тузалиб, юриб 
кетган бўлармидим. Яна билмадим. Майли, 
шундай дориламон кунларга етказганига, 
кўрсатганига шукр. 

Олти фарзанднинг кенжаси — Салима но-
гирон бўлиб қолишидан ота-онаси кўп изти-
роб чекди. Айниқса, отаси Маражаб ака кам-
гап бўлиб қолди, бор аламини ичига ютди. 

Кечаю кундуз тиним билмай меҳнат қилди. 
Катта рўзғорни тебратиш, тунда эса кенжато-
йининг рангпар юзларига боқиб, ичдан ўки-

нишга юраги бардош бермай, оламдан ўтди. 
Шундан сўнг рўзғор ташвиши онаси ва ака-
лари зиммасига тушди. Опалари ҳам мушт-
дай бошлари билан меҳнатга шўнғиб кетди.

Оиладаги етишмовчилик узоқ йиллар да-
вом этди. Бироқ меҳнатда улғайган фарзандлар 
бир-бирини қўллаб, ҳаётда ўз йўлларини топ-
ди. Фақат Салимагина ногиронлигича қолди. 

Салима бундан олти йил илгари санато-
рийда даволанмоқчи бўлди. Яқинлари уни 
сиҳатгоҳга олиб борганида, у ердаги дўхтир-
лар “Биз сизни бу ерда олиб қола олмаймиз, 
ақли заиф ташхиси билан ҳеч бир сиҳатгоҳ 
сизни қабул қилмайди, кечирасиз”, дейишди. 
Ўша вақтда Салима карахт бўлиб қолди, қу-
лоқларига ишонмади. Хўрланиб, кўзларидан 
ёшлари оқиб, онаизорига ва опаларига нажот 
истаб термилди.

— Дўхтир, нима деяпсиз, қизимнинг фа-
қатгина оёқлари ишламайди, нега ақли заиф 
деяпсиз, — деб зорланди она шифокорга. 

— Холажон, агар ташхиси хато ёзилган 
бўлса, ўзгартириб келинг, бажонидил даво-
лаймиз, лекин ҳозир олиб қола олмаймиз, — 
дейишди.

Бир дарди ўн бўлган она ва қизнинг ўша 
вақтдаги аҳволини тасвирлашнинг ўзи оғир. 
Шу ерда Салима ва яқинларининг нечоғлиқ 
изтиробга ботганини ва жондан ўтар аламли 
ҳикоясини батафсил ёзиб ўтиришни, ўтмиш-
нинг озорли ёлғонларига қайтишни истама-
дим...

Балки яқинларининг соддалиги, ишонув-
чанлиги панд бергандир. Лекин оёғини даво-
латиш учун шифохоналарда ётганида уни да-
волаётган шифокорлар наҳотки шу ташхисни 
кўрмаган бўлса?! 

Салима давлатимиз томонидан берилган 
аравачасини суриб, бир қанча идораларга 
бош суқиб, ўзига қўйилган нотўғри ташхис-
ни олдириб ташлади. Аммо бунинг учун қан-
ча қоғозлар йиғишига, қайта текширувлардан 
ўтишига, асаблари тўкилишига тўғри келди. 

— Сўнгги йилларда юртимиздаги кўп 
яхши янгиликлар қизимнинг ҳаётига нур 
олиб кирди. 2017 йил бошларида ҳовли-
мизга каттаконлар келиб, аҳволимиз, яшаш 
шароитларимиз билан қизиқди, қизимга 
қандай ёрдам кераклигини сўради. Очиғи, 
уларнинг меҳрибонлиги ва кўнглимизни 
кўтарувчи гапларидан бошимиз осмонга 
етди, — дейди 88 ёшли Бибинисо хола. — 
Шунча йил ҳоким нари турсин, унинг ёр-
дамчиси ҳам қадам босмаган ҳовлимизга. 
Ана, ҳақиқат бор экан-ку, дейман ўзимга 
ўзим. Уларнинг сўзларидан билдимки, но-

гирон, ёрдамга муҳтож хотин-қизларнинг 
турмуш тарзини яхшилаш учун барча 
имкониятлар яратиб берилаётган экан. 
Шундан кейин чиндан ҳам ҳаётимизда 
қувончли ўзгаришлар бўлди. Энг аввал 
янги ногиронлик аравачаси беришди, 
қизимнинг фикрлари ва қизиқишини 
эшитиб, қўллаб-қувватлашди. Янги 
дастгоҳлар сотиб олинди. Шароитлари 

бадастир бўлганидан сўнг қизимнинг 
ўзига ишончи ортиб, ишга шўнғиб кет-

ди. Тўқишни ўрганаман деган қизларни 
ҳам шогирд қилиб атрофига жамлади. Ху-

дога шукр, қизим бугун хоҳлаган ерига ўзи 
бора олади, жундан тўқиган рўмолларини 
ўзи сотади, қўлида пули бор, асосийси, ҳеч 
кимга муҳтож эмас. 

Ҳа, бугун Салима ўз меҳнати ва матонати 
туфайли етти мучаси соғ баъзи инсонларга 
ўрнак бўляпти. Эртаю кеч меҳнатдан бошини 
кўтармайди, юра олмаса-да, ҳеч кимга оғир-
лиги тушишини хоҳламайди. Беғубор орзу-
ниятлари сари дадил илдамлаб бормоқда. 

Яна бир гап. 2022 йил 16 февраль куни 
чорвачилик соҳасидаги устувор вазифалар 
муҳокамаси юзасидан ўтказилган видео-
селектор йиғилишида давлатимиз раҳбари 
чорвачиликни янада ривожлантириш, қўй ва 
эчки жунидан гилам, мато ҳамда бошқа маҳ-
сулотлар тўқиб сотиш борасида Ангренни 
ҳам намуна сифатида тилга олганди. 

Аслида эса тўқувчилик борасида тарихи 
олис ўтмишга бориб тақалувчи Ангрен шаҳ-
рининг истиқболи порлоқ, келажаги янада 
ёрқин бўлишида Салима каби заҳматкаш ин-
сонларнинг меҳнати ҳам бисёр.

Гуличеҳра ДУРДИЕВА, 
“Янги Ўзбекистон” мухбири

ИНСОН БИР УМР ЯШАБ, 
БИР УМР ЎРГАНАДИ

Момони, адашмасам, чорак аср илгари туман маданият 
бўлимининг собиқ раҳбари, раҳматли Ортиқали Аҳмедов 
ташаббуси билан Ғиштмонда бунёд этилган ёзги 
маданият марказида ўтказилган тадбирда учратгандим. 
Маҳалла фаоли – дастурхончи сифатида “хуш келибсиз, 
хуш кўрдик”ни жойига қўйиши, сўзамоллиги, ҳушёр ва 
зукколиги билан эътиборимни тортганди. Кинолардаги 
Анзиратбуви, Фармонбибиларнинг андазаси мана 
шундай оналардан олинган-да, деган фикр кўнглимдан 
ўтганди ўшанда. Тутқич бермас йилларнинг ўтишини 
қаранг, бугун шу момомиз тўқсон бешинчи баҳорни 
қарши олганини эшитиб қолдим. Рамазон ойи, Наврўз 
билан табриклаш баҳона момони йўқлаб, дуоларини 
олишни, шу аснода умр йўлларига бир назар 
ташлашни ният қилдим. 

иймонини саломат қилиб, ёшларимиз-
нинг жисму жонига ғайрат-шижоат ато 
этгин…”.

— Дўппи тикяпсизми? — сўраймиз 
момонинг кўз нури сингган ишларни қўлга 
олиб. Бирам бежирим, худди баҳор чечаклари 
кўчириб қўйилгандек. 

— Бу яхши кўрган машғулотим, — дея 
суҳбатни бошлади Ҳошиябу момо. — Шу-
ларга термилиб игна санчганимда, чарчоқ-
ларим унутилади. Гўё ёшлигимга қайтаман, 
куёв тўн тикадиган онамнинг ёнида ўтириб, 
игна тутган кунларим кўз олдимга келади, 
ўшанда мен ўн уч, ўн тўрт ёшларда эдим.

Момо тийран кўзларини бир нуқтага қа-
даб, хаёлан ўтмишга қайтади.

...Қирчиллама ёшида урушга кетган ота-
сидан “Биз жангга киришга тайёрланяпмиз” 
деган мазмунда хат келганича, қайтиб хабар 
келмади. Нима қилсин, онаси Нурибу тўрт 
фарзандини оёққа қўйиш учун ўзи ва яна 
уларнинг отаси учун ҳам ишлаши керак бўл-
ди. Шу аснода куни билан далада ишласа, 

туни билан тўн тикиб, бир кечада биттасини 
битказиб, тирикчилик қиларди. Бахтига қизи 
Ҳошиябу ҳаммасидан ҳам чаққон, чапдастги-
на чиқди, тезда онасининг ёнига кирди.

Ҳошиябунинг келинлик даври ҳам уруш-
дан кейинги машаққатли йилларга тўғри 
келди. Гарчи анча қўрли-қутли оилага, Хол-
тожи полвон сифатида ном чиқарган йигитга 
узатилган бўлса-да (у киши бир умр брига-
дирлик қилиб ўтди), қарашларни бир-бирига 
мослаштириб, оилани оила қилиб кетиш осон 
кечмади. Аммо катталарнинг ўгити, оила 
аталмиш қўрғоннинг масъулияти, қолаверса, 
бирин-кетин дунёга келган фарзандларнинг 
меҳри уни тушган жойига муҳрлаб қўя олди. 

Болалигидан меҳнатда чиниққан келин 
Қизилтепа қўриғини ўзлаштиришда ҳеч 

 кимдан кам меҳнат қилмади. Ахир бри-
гадирнинг аёли бошқаларга ибрат бў-
лиши керак эди-да. Ўшанда қишлоқ 
аёллари қўлида бола, бошида беланчак 
билан бир неча километр йўлни пиё-
да босиб, далага борарди. Хонадонда 
мол-қўй парвариши, томорқа ишлари, 
рўзғор юмушлари — ҳаммасига улгу-
риши керак эди. Шунда ҳам улар асло 

нолимаган.
Ҳошиябу қарсиллатиб доира чалиб, 

лапару ёр-ёрлар айтган, давраларни қиз-
дирган, онаси, бувиси каби эл корига яраб, 

охирги пайтларда дастурхончилик ҳам қил-
ган даврларни хотирлайди. Маҳалладошла-
рининг иссиғида ҳам, совуғида ҳам ҳозиру 
нозир турадиган Ҳошиябу маҳалла аҳлининг 
меҳрини қозона олганини кўпчилик бугун-
гача эслайди. Керак бўлса, ҳозиргача у ки-
шининг ҳузурига маслаҳат сўраб келади ёки 
бирор мушкулотнинг “тугуни”ни ечиш учун 
ўзи билан олиб кетади.

— Инсон бир умр яшаб, бир умр ўрга-
наркан, — дейди Ҳошиябу момо ҳаёт дорил-
фунунидан олган сабоқлари билан ўртоқ-
лашаркан. — Энди мулоҳаза қилиб кўрсам, 
илгариги одамларда андиша, орият жуда куч-
ли бўлган экан-да. Ёш келиннинг хатоларини 
қайнонам, турмуш ўртоғим кечирмаганида, 
оилам оила бўлмасди. Бугун Аллоҳ қилган 
тақдир, давлатимиз қонуни билан барпо бў-

лаётган оилалар осонгина қўйди-чиқди бў-
либ кетаётганини эшитиб, дилим оғрийди. 
Парокандалик ортидан келинлар уйсиз-жой-
сиз қолиб, яқинлари, фарзандлари қийналяп-
ти. Давлат уларнинг муаммосини ҳал этиш 
билан овора. Тинч-тотув, фаровон яшаш учун 
ҳамма нарса муҳайё. Юртбошимиз асло кам 
бўлмасин. Халқ яхши яшаши учун нимаики 
зарур бўлса, қиляпти. Оилаларни, ёшларни 
қанчалар қўллаб-қувватлаб, аёлларни эъзоз-
лаяпти. Шарт-шароитларни кўринг. Қиш-
лоқларда ҳам кўркам уйлар, равон йўллар, 
бозорларимиз тўкин-сочин. Аввало, юрти-
мизнинг тинчлигига беҳисоб шукроналар 
айтсак, арзийди. Қулоғимга тушиб қоляпти, 
у ер-бу ерда урушлар бўлаётган экан. Ярат-
ган бизларга осойишта ҳаёт, фаровон турмуш 
ато этганининг шукрини айтиб адо қилиб бў-
лармиди. Ахир бир тишлам нонга зор бўлган 
кунларни кўрдик.

Момо не-не машаққатларга гувоҳ бўлган 
кўзларини бир нуқтага қадаб, бир оз тин ол-
гач, мижжаларига инган кўз ёшларини кўй-
лагининг енги билан оҳиста артиб, сўзида 
давом этади.

— Айланай, болаларим, ўғил-қизларим, 
умр дегани жуда тез ўтиб кетаркан. Болали-
гим, ёшлигимни худди кечагина кузатган-
дайман. Ҳали ёшман, ҳаммасига улгураман, 
деманг. Аввало, тарбия, кейин билим ва яна 
ҳунар олиб қолишда фурсатни бой бериб 

 қўйманг. Зиммангизда ота-она, фарзанд, жон-
жигар, маҳалла-кўй ва яна, энг асосийси, эл-
юрт олдидаги қарздорлигингиз бор-а! Қар-
зингизни эса ҳалол, яна қайтариб айтаман, 
ҳалол меҳнатингиз, эл ичра топган қадр-қим-
матингиз билангина уза оласиз. Ана шунда-
гина сиздан барча рози бўлади. Ҳамманинг 
розилиги Аллоҳнинг розилиги дегани-да, 
айланайлар...

Кимлар етиб, кимлар етолмаган баҳор-
нинг тўқсон бешинчисини қарши олган Ҳо-
шиябу момонинг кўзларида шукроналик 
учқунлари балқийди. Бу миннатдорлик умр 
аталмиш неъматнинг лаҳзасини-да қадрлаб, 
онаси, маҳалла-кўй, эл-юрт, одамлар корига 
яраётган фарзандлари олдидаги қарзини адо 
эта олганидан бўлса, неажаб. Инсон учун 
бундан ортиқ бахт борми, аслида?!

— Дўппи тикиб толиқиб қолмайсизми, 
уларнинг харидори борми? — қизиқсиниб 
сўраймиз момодан суҳбатимиз поёнида.

— Ёшлигимдан онам каби кундузи да-
лада ишласам, кечаси дўппи тикканман, 
айланай. Ибодатлардан бўшаганда хиргойи 
қилиб, дўппи тиксам, ҳар хил ўй-хаёллардан 
холи бўламан, ғуборларим тўкилгандай бў-
лади. Харидори дедингизми, пенсиям бор, 
болаларим пулдан қисмайди. Тиккан дўппи-
ларимни болалар билан бирга бозорга бориб 
сотиб, заруратимга сарф этаман. Бу гал эва-
рамни йўқлаш учун нимадир сотиб олмоқ-
чиман-да, қизим. Гулбаҳор, келинимнинг 
келини Моҳичеҳрага дарров икки зувала 
хамирдан сомса тайёрлатиб, эварамни йўқ-
лаб келаман. Ўз қўлим билан берганим улар 
учун табаррук-да.

 Шу ёшда ҳам бекор ўтиришни эп билма-
ган, ўз меҳнати маҳсули эвазига невараю чева-
раларини йўқлаб ҳузурланадиган, одамларга 
сўзи билан бўлса-да нафи тегаётган момони 
кузатиб, куч-қуввати бўла туриб “қўлга” қа-
райдиганлар, ҳатто энг яқинларини йўқлаш-
га вақт тополмаётган айрим меҳр-оқибатни 
унутганлар афсус билан кўнглимдан ўтади. 
Мусулмончиликнинг “Олгувчи эмас, бергув-
чи қўл бўлинглар”, “Меҳр-оқибат — чин ин-
соний фазилат” деган ақидаларига амал қи-
либ, умргузаронлик қилаётган пиру бадавлат 
онахонимизнинг ҳаёт ҳикматидан ҳар қанча 
сабоқ олсак, арзийди, шундай эмасми? Ум-
рингиз янада зиёда бўлсин, моможон!

 Хадичахон КАРИМОВА
Фарғона вилояти 
Қўштепа тумани

“

“

Бугун берилган 
имкониятлардан 

фойдаланиб тадбиркорлик 
қиляпман. Ангрен шаҳри ногиронлар 

жамияти раиси кўмаги билан 
ярмаркаларда қатнашяпман. Ҳатто 

вилоятларга зиёратга ҳам бориб келдим. 
Қани энди, ёшлигимда шу шароитлар ва 
имкониятлар бўлганида эди, балки оёғим 

ҳам тузалиб, юриб кетган бўлармидим. 
Яна билмадим. Майли, 

шундай дориламон 
кунларга етказганига, 

кўрсатганига шукр. 

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИЁРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма — 1134.

44595 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Мансур Жабборов 
Мусаҳҳиҳ: Аслиддин Абдуразақов
Дизайнер: Хуршид Абдуллаев

Ёзувчи нафақат раҳбарларни, балки ўз бобосини ҳам аямайди. “Ўткан кунлар” романида 
энг катта салбий қаҳрамон сифатида тасвирланган Тошкент шаҳар ҳокими Азизбек образи 

мисолида онасининг отаси, яъни бобосини танқид қилиб ўтади. Ёзувчи Ватан, миллат 
манфаати ҳақида гап кетганида ҳатто ўз қариндошларини ҳам кечирмайди. 6 МАЪНАВИЯТ

ГАЗЕТАДАГИ МАТЕРИАЛЛАРНИ ЛОТИН ЁЗУВИГА 
АСОСЛАНГАН ЎЗБЕК АЛИФБОСИДА ЎҚИШ УЧУН 

МАЗКУР QR-KODНИ СКАНЕР ҚИЛИНГ.

2024 йил 10 апрель, 71-сон

Абдулла Қодирийнинг 130 йиллик тавал-
луди муносабати билан суратга олинган “Қо-
дирий” номли ҳужжатли фильм тақдимоти 
ўтказиладиган пойтахтимиздаги Шаҳидлар 
хиёбонига кириб борар эканмиз, ўша декабрь 
ойидаги ҳаяжонларимиз, оғриқларимиз яна 
қайталанди. Миллат эртаси, нурли келажаги 
учун жон куйдириб, шу йўлда ширин жони-
ни фидо қилган маърифатпарвар боболари-
миз руҳи анҳор бўйларида кезиб юргандек. 
Эътибор берган бўлсангиз, Бўзсув канали 
бўйида жойлашган бу зиёратгоҳга ҳар йили 
баҳор ўзгача ташриф буюради. Назаримизда, 
бу мўъжаз масканга Яратган қандайдир жо-
зиба, сокинлик, нур бағишлагандек... Гарчи 
тўлқин уриб оққан анҳор сувлари руҳингизни 
аллалаб, юрак қони янглиғ чўғланган қизғал-
доқлар, новдаларда маржон янглиғ терилган 
мана бу яшил барглар шодаси кўзларингизни 
қувнатса-да, узун бир аламли йиғи юрак-
юрагингиздан тошиб келаверади...

— Ҳақсиз жазо! — Отабек кулимсираб 
қўйди...

Қутидор бўлса чин ўлик тусига кирган 
эди.

Қатағон қурбонлари хотираси музейи хо-
димлари учун яқинда топширилган янги ва ши-
нам бинога кирар эканмиз, Президентимизнинг 
“Битта нарсани билишимиз керак. Адабиёт-
сиз иқтисодиёт ҳам, маънавият ҳам бўлмайди. 
Ўзини ҳурмат қилган инсон Абдулла Қодирий-
нинг “Ўткан кунлар”ини бир эмас, бир неча 
марта ўқиган бўлади. Нимага десангиз, уни 
ўқиган одам ҳеч қачон оилага хиёнат қилмайди, 
керак бўлса, Ватанга хиёнат қилмайди. Жадид 
боболаримиз Фитрат, Чўлпон, Абдулла Қоди-
рий, Беҳбудий, Мунавварқори... Улар иморат 
қурмаган, бойлик изламаган... Вақтлар ўтади. 
Худо хоҳласа, 10-12 йилдан кейин биз ният қил-
ган, бутун дунё билан кураша оладиган ёшлар 
пайдо бўлади. Мен бунга ишонаман”, деган сўз-
лари беихтиёр хаёлимиздан ўтади.

Ҳужжатли фильм бошланишидан олдин 
Абдулла Қодирийнинг набираси Хондамир 
Қодирийни суҳбатга тортдик. 

— Мен 2023 йилда Абдулла Қодирий-
ни оқлашларини илтимос қилиб, Ўзбекис-
тон Республикаси Олий судига ариза ёзган 

Абдулла Қодирий таваллудининг 130 йиллиги

(Эссе)эдим, — дейди у. — Чунки бобом 1926 
йилда судланган чоғида суд жараёни но-
қонуний ташкил қилинган. Оқловчи ҳам, 
таржимон ҳам бўлмаган. Ҳаммаси машъум 
“учлик” томонидан олдиндан уюштирил-
ган. Бобомни шахс сифатида оқлашларини 
илтимос қилиб ёзган аризам инобатга олин-
ганидан жуда хурсанд бўлдим. Мана бугун 
бутун халқ севиб ўқийдиган, эътироф эта-
диган ўзбек ёзувчисининг юзи ёруғ наби-
раси эканимдан фахрланаман. Бобомнинг 
130 йиллиги арафасида “Қодирий” номли 
ҳужжатли фильм ишлангани учун, аввало, 
Президентимизга, сўнгра айни жараёнда 
қатнашган барча ижодкорларга ўз миннат-
дорлигимни билдираман. 

 — Дарҳақиқат, атоқли адибимиз Абдул-
ла Қодирий 1926 йил “Муштум” журналида 
эълон қилинган “Йиғинди гаплар” номли 
мақоласи учун ҳукумат раҳбарларини обрў-
сизлантиришда айбланиб терговга тортил-
ган, — дейди Қатағон қурбонлари хотираси 
давлат музейи директори Бахтиёр Ҳасанов 
ҳужжатли фильмдаги илк лавҳада. — Ўз-
бекистон ССР Олий суди жиноят ишлари 
ҳайъатининг 1926 йил 16 июндаги ҳукми 
билан Абдулла Қодирий Ўзбекистон ССР 
Жиноят кодексининг 73-моддасида (контр-
революцион характерга эга адабиётларни 
тарқатиш ва тарқатиш мақсадида тайёр-
лаш, сақлаш) назарда тутилган жиноятни 
содир этганликда айбли деб топилиб, 2 йил 
муддатга озодликдан маҳрум қилиш жазо-
си тайинланган. Тўғри, Ўзбекистон ССР 
Марказий ижроқўми Раёсатининг 1926 йил 
17 июндаги қарорига асосан адиб жазодан 
озод этилган. Адибнинг авлодлари бундан 
қарийб юз йил аввалги ноҳақ суд учун бугун 
шикоят ёзди. Боиси, Қодирий “Мен маъна-
вий ўлдирилдим, энди мен учун жисмоний 
ўлим ҳеч нарса эмас” деган жумлани ўша 
суд жараёнидан кейин айтган эди. 

Ўзбекистон Республикаси Олий суди то-
монидан мазкур ҳодисанинг қайта кўрилиб, 
1926 йилда чиқарилган ҳукмнинг бекор қили-
ниши ҳам аслида тарихий ҳақиқат йўлидаги 
муҳим қадам ҳисобланади.

— Жадид боболаримиз фаолияти билан 
боғлиқ тарихимизни қанча кўп ўқиган бўлсак-
да, бу жараённи тасвирга олиш ижодкордан 
жуда катта руҳий қувват ва билим талаб қи-
лади, — дейди “Қодирий” ҳужжатли фильми 
режиссёри Равшан Асқаров. — Айниқса, ёзув-
чининг ўлимга тик қараши, тақдирини олдин-
дан ҳис қилиши, ҳар қанча азобларга қарамай, 
ўз сўзида туриши каби ҳолатларни тасвирга 
муҳрлаш осон кечмади. Бу ҳолатларни топиш 
учун жадид боболаримиз руҳи кезаётган Бўз-
сув канали ёқасида жуда кўп бора сайр қилиб, 
мушоҳада юритишга тўғри келди. 

Ўз бобосини ҳам аямаган 
ҳақгўй адиб

Ҳужжатли фильм тақдимотидан сўнг Қа-
тағон қурбонлари хотираси давлат музейи хо-
димларига бир нечта савол билан мурожаат 
қилдик. 

— Севимли адибимизнинг “Йиғинди гап-
лар” мақоласида Ўзбекистоннинг ўша пайт-
даги раҳбари, Ўзбекистон ССР Марказий 
ижроия қўмитаси раиси Йўлдош Охунбо-
боевнинг газетада чоп этилган бир ҳисоботи 
ҳам танқид остига олинган. Ҳисоботда ҳар 
200 километр квадрат майдонга, 4909 нафар 
аҳоли ёхуд 979 болага битта мактаб тўғри 
келиши таъкидланган. Абдулла Қодирий ўз 
мақоласида жайдари фуқаро тилидан бош-
қарув бошқалар қўлида бўлиб, ўзимизнинг 
саводли одамларимиз ҳам майда-чуйда, мир-
шаб, мирзабоши бўлиб, арзимас ишлар билан 

ўралашиб юрганидан кейин “Бир минг болаға 
битта мактаб бўлса нима-ю, ўн мингига битта 
тўғри келса, сен билан менга нима ҳасрат?” 
дея истеҳзо қилади. Шунингдек, мақолада 
бошқа мутасаддилар ҳам нишонга олинган. 
Шундай эмасми?

— Ҳа, мақолада муаллиф Тошкентда Ўз-
бекистон маданият ходимлари қурултойида-
ги Акмал Икромовнинг маърузаси ва унда 
зиёлиларни пролетар ва эски зиёлилар гу-
руҳига бўлинишига қарши чиқади, — дейди 
Қатағон қурбонлари хотираси давлат музейи 
бош илмий ходими Баҳром Ирзаев. — Эс-
киларга миллатчи, пантуркист ёрлиқлари 
ёпиштирилиб, уларга қарши қаттиқ сиёсий 
ҳужум бошланади. Махсус қарор билан эс-
килар санъат, адабиёт, матбуот ишларидан, 
айниқса, раҳбарлик лавозимларидан чет-
лаштирилади, баъзилари таъқиб остига оли-
нади. Ёзувчи нафақат раҳбарларни, балки ўз 
бобосини ҳам аямайди. “Ўткан кунлар” ро-
манида энг катта салбий қаҳрамон сифатида 
тасвирланган Тошкент шаҳар ҳокими Азиз-
бек образи мисолида онасининг отаси, яъни 
бобосини танқид қилиб ўтади. Ёзувчи Ва-
тан, миллат манфаати ҳақида гап кетганида 
ҳатто ўз қариндошларини ҳам кечирмайди. 
Юсуфбек ҳожи ва Отабекнинг диалоглари 
жараёнида Тошкентнинг маҳаллий беклари, 
ўзбекнинг пешволари ўзбек-қирғиз муноса-
батларида, қорачопон воқеаларида қандай 
хатога йўл қўйганликларини аёвсиз очиб 
ташлайди. 

— Ҳокимингиз жуда золим эмиш, бу тўғри 
сўзми?

— Тўғри сўз, — деди бек. — Азизбек зулми-
дан аҳоли жуда тўйған. 

Отабекнинг бу жавобидан ёлғиз Акрам 
ҳожигина эмас, балки мажлиснинг бошқа 
 аъзолари ҳам ажабландилар...

“Энди жисмоний ўлим 
менга қўрқинч эмасдир”

Ёзувчи ҳукуматдан норози кайфият-
да анча пайтгача ишламай, фақат боғдаги 
юмушлар билан машғул бўлади. Унинг яли-
ниб келишини кутишади. Абдулла Қодирий 
ўз эътиқодини маҳкам ушлагани сайин ўзи-
га ёмон бўлишини билар, бироқ бундан асло 
чўчимас эди. 

— Ғози Юнуснинг ўғли Тўлқин Юнус-
нинг хотирлашича, бир куни эрталаб улар-
нинг уйига НКВД ходимлари кириб келади. 

Ғози Юнус дарҳол ўғлини Қодирийнинг уйи-
га хабардор қилиш учун жўнатади — дейди 
Баҳром Ирзаев. — Тўлқин ака югуриб борса, 
ёзувчи уйда эмас, пастликдаги ариқ бўйида 
хивични сувга уриб нималарнидир ўйлаб 
ўтирган экан. Тўлқин Юнус ҳали ҳеч нарса 
айтмасидан Қодирий унга хотиржам оҳангда 
“Келдими?” деб айтади. Бу гапни саволдан 
кўра шунчаки кутилган воқеликни сўзлаёт-
гандай гапиради. “Ҳа, келди”, дейди у шоша-
пиша. Абдулла Қодирий ҳам босиқлик билан 
“Ҳа, мен ҳам кутиб ўтирган эдим”, дея ўрни-
дан турар экан, унга қараб “Уйга кириб Ҳаби-
булладан хабар ол, унинг мазаси йўқ. Сизлар 
энди бир-бирингизга меҳрибон бўлинглар. 
Биз кетяпмиз...”, дейди. 

Шу воқеанинг ўзидан билиш мумкинки, 
ёзувчи аллақачон ўзига ўзи ҳукм ўқиб бўлган 
эди. 

976 525-сонли 
жиноятноманинг тенг 

ярми нима учун йиртиб 
ташланган?

Келинг, шу ўринда Абдулла Қодирий қо-
раланишига сабаб бўлган “бир неча шахс-
лар”ни бир оз ойдинлаштириб ўтсак. Чунки 
шу кунгача ҳам Абдулла Қодирий кабилар 
қатағон қилинишига сабаб бўлган шахслар 
рўйхати тўла ошкор қилинмаган. 

— Мен архивда Соатали Мақсудовнинг 
иши билан танишганман, — дейди Баҳром Ир-
заев. — У қамалган чоғида Қодирий билан бир 
хонада ётган. Мақсудовнинг таъкидлашича, 
Абдулла Қодирий шу даражада оғир қийноқ-
ларга солинганки, ёзувчи ўзига келгунича уни 
ҳафталаб даволашган. Лекин Абдулла Қодирий 
биронта қоғозга имзо чекмайди. Соатали Мақ-
судов бу жасоратли инсон, миллат фарзанди ҳа-
қида умрининг охиригача сўзлаб юрган. 

Яна шуни ҳам айтиш муҳимки,  
976 525-сонли жиноятнома, яъни Абдул-
ла Қодирийнинг “қатлномаси” саҳифалари 
ярмидан кўпи йиртиб ташланган. Балки бу 
номаълум саҳифаларни терговчилар ёзувчи-
нинг адолатли саволлари, талаблари муҳр-
ланиб қолгани боис йиртиб ташлагандир... 
Қатағон қурбонлари хотираси давлат музе-
йи ходимлари келгусида айни қатлноманинг 
йўқолган саҳифалари борасида илмий тад-
қиқот олиб боришни кўзламоқда. 

Шу ўринда Абдулла Қодирийнинг масъул 
терговчиси Триғулов ҳақида ҳам тўхталиб ўт-
сак. У дастлаб НКВДнинг Бухоро вилоятида-
ги қуйи бўлимларида ишлаган. Кейинчалик 
буйруқни сўзсиз бажарадиган кадр сифатида 
уни масъул терговчи лавозимига олиб чиқиш-
ган. Қатағон даврида жуда кўп терговчилар 
иш битганидан сўнг йўқ қилиб юборилган. 
Бироқ нима учундир Триғулов тирик қола-
ди. Ўтган асрнинг олтмишинчи йилларида 
уни оқлов жараёнига чақиришади. У пайтда 
терговчи Чкалов номидаги авиация заводида 
бўлим бошлиғи бўлиб ишлаётган эди. 

— Триғулов оқлов жараёнида қоғозларга 
имзо чекаётиб, аллақачон асаб касаллигига 
чалинганини намоён қилади, — дейди Баҳром 
Ирзаев. — Қўллари қалтираб, “Биз буйруқни 
бажарганмиз!” дея тинимсиз такрорлайвер-
ган. 1980-йиллардаги оқлов жараёнидан бир 
радиожурналист эшиттириш тайёрлайди. Ўша 
эшиттириш тасмаси ҳалигача сақланиб қолган. 
Терговчи суҳбатда ҳеч ким билан гаплашмасли-
ги, фақат ити билан гаплашиши, кечалари уни 
қатағон қилинган одамларнинг руҳлари қувиб 
чиқишини алам билан сўзлайди. Яшашга иш-
тиёқи борлигидан эмас, ўла олмаганидан бу 
 дунёда юрганини айтиб йиғлайди.

 — Кимки қасддан битта мўмин бандани 
ўлдирса, унинг жазоси жаҳаннам бўлади ва 
ўша жойда абадий қолади! — дерди бир чет-
да тасбеҳ ўгириб ўтирган Юсуфбек ҳожи. 

Дарди бедаво
 гувоҳлар сири

Халқимизнинг севимли адиблари Ойбек, 
Ғафур Ғулом ва Абдулла Қаҳҳор ҳам Абдул-
ла Қодирий туфайли сўроқ қилингани рост-
ми? Архив материалларида бу борада қандай 
маълумотлар бор? Адабий давраларда тез-
тез бу каби саволлар атрофида муҳокама ва 
мунозаралар қизиганига бир неча бор гувоҳ 
бўлганмиз. 

— 1937-1938-йиллар Ойбек домла кўп 
сўроққа тортилган, деярли ҳамиша бир хил, 
ўзининг ниҳоятда қашшоқ оилада туғилиб 
ўсганини айтиш билан чекланаверган, — 
дейди Баҳром Ирзаев. — Абдулла Қаҳҳор 
Абдулла Қодирий асарларининг аксилинқи-
лобий жиҳатларини очиб беришга ҳаракат 
қилган. 1938 йил 21 март санаси билан Ғафур 
Ғулом имзолаган сўроқ баённомасида гўёки 
Абдулла Қодирийни “советларга қарши, қу-
лоқ, совет армияси заиф” деган, “бойларни 
ёзган” каби айбловлар мавжуд. Бироқ бу айб-
ловлардан Ғафур Ғуломнинг хабари бўлган-

микан? Чунки Ғафур Ғулом катта истеъдод 
эгаси эди, у ҳасад туфайли бундай ишга қўл 
урмаслиги аниқ. Демак, шоирни мажбурлаб, 
унинг номидан сохта айбловлар тайёрлаш-
ган. Мўмин Усмонов, Қурбон Берегин, Саъ-
дулла Турсунхўжаев ҳам қийноқ ва ўлим таҳ-
диди остида имзо чеккан. Шу боис, бугун биз 
уларни А.Қодирийнинг қотили, сотқин, дея 
қоралай оламизми? Масала шу ҳақида, ҳукм 
юқоридан эди. Бир миллатдошимиздан имзо 
олиниши ҳам айёрона режанинг келажакка 
қаратилган қисми эди. Токи эртага ҳеч қачон 
бизга даъво қила олмасин, шундай бўлгани 
тақдирда, ана ўзингникилар сотган, биз қаер-
дан биламиз, дейишлари учун. 

“Рўйи заминни зир титратиб, арслондек 
наъра тортиб, адабиёт даргоҳига кириб кел-
ган шоир эгилади, мағрур боши хам қилинади: 
қўли қонга ботирилади, бир умр ич-этини ке-
мириб яшашга маҳкум этилади. Ахир Ғафур 
Ғулом бекорга ичкиликка ружу қўймаган-ку, 
у дардини ҳеч кимга айтолмасди — айтса… 
дарди баттар газаклаб кетарди. Унинг дар-
ди бедаво эди”.

Ёзувчи ҳукм чиқишидан 
бир кун аввал қатл 
қилингани ростми?

Ёзувчи Набижон Боқийнинг “Қатлнома” 
ҳужжатли бадиий қиссасида қайд этилган 
маълумотларга кўра, Абдулла Қодирийнинг 
жиноятномасида, суд 1938 йил 5 октябрь 
куни бўлади ва айбланувчи олий жазо — 
отувга ҳукм қилинади. Ҳукм эса 1938 йил  
4 октябрь куни ижро этилди, деган расмий 
хабар берилади. Нега бундай бўлди? Ахир 
бундай ҳолат қонунга хилоф-ку! 

“Гап қонунга келиб тақалган эканми, де-
мак, яна уч-тўрт оғиз шу ҳақда тўхталмасак 
бўлмайди, — деб ёзади Набижон Боқий. — 
1926 йилдан эътиборан қонун кучига кирган 
ЎзСШЖ Жиноий Жараён Мажмуасининг 
4-моддасининг 6-бандида шундай дейилади: 
“Қуйидаги ҳолатларда жиноий иш қўзғатиш, 
қўзғатилган жиноий ишларни давом эттириш 
қатъиян ман этилади, яъни жараённинг ҳар 
қандай босқичида иш тўхтатилиши лозим: 
муайян шахсларга нисбатан Шўро Иттифоқи 
Марказий Ижроия Қўмитаси ёки Бутунўзбек 
Марказий Ижроия Қўмитаси ўз ваколатидан 
фойдаланиб, маҳв этганлик тўғрисида қарор 
чиқарган бўлса ё гуноҳдан кечиш ҳақида 
фармон чиқарилган бўлса, шахсларни қа-
моқда тутиб туриш ман этилади, қўзғатилган 
жиноий иш ҳаракатдан тўхтатилади”. Ушбу 
қонуннинг амалий ижроси эса тубандагича: 
“Жаридадан кўчирма. Ўзбекистон Сўсалис-
тик Шўро Жумҳурияти Марказий Ижроия 
Қўмитаси Кенгаши Президиумининг маж-
лиси 1926 йил 17 июнь, Самарқанд шаҳри, 
қатнашдилар: сўров билан Президиум аъзо-
лари: ўртоқлар Охунбобоев, Биксон, Ғозиев, 
Волик, Икромов, Иванов, Қосимхўжаев, Ра-
ҳимий, Строганов, Челогузов. Муассасадан: 
ўрт. Қосимов. Раислик қилувчи: Қосимхў-
жаев. Котиб: Раҳимий...”. 

“...1277 йилнинг куз кезларида бўлса ке-
рак, Юсуфбек ҳожи Қаноатшодан бир хат 
олди. Қаноатшо Авлиёотадан ёзар эди: 

 “Ўғлингиз Отабек яна бир киши билан 
бизнинг қўшинда эди. Олмаота устидаги 
ўрис билан тўқнашувимизда биринчи сафи-
мизни шу икки йигит олди ва қаҳрамонона 
уришиб шаҳид бўлди. Мен ўз қўлим билан ик-
кисини дафн этдим...”

 Юсуфбек ҳожи хатми қуръон қилиб юрт-
га ош берди, Ўзбек ойим қора кийиб таъзия 
очди. 

 Битди”. 

Мухтасар ТОЖИМАМАТОВА, 
“Янги Ўзбекистон” мухбири

2023 йил 1 декабрда ўтказилган суд мажлиси Абдулла 
Қодирий орадан 100 йил ўтиб оқланганини маълум 
қилганида миллатпарвар бобомиз худди куни кеча 
отилгандек қалбимиз изтиробга тушди, ярамиз 
янгиланди. Ўша куни “Ўткан кунлар” ва “Меҳробдан 
чаён”ни яна қайта варақлаб, қаҳрамонларнинг 
ҳар бир сўзи замиридаги ҳақиқатларни чуқурроқ 
англашга ҳаракат қилдик. Ҳар саҳифани ўқишга 
чоғланганимизда эса қулоғимиз остида адибнинг 
мана бу сўзлари янгради: “МЕН ТЎҒРИЛИК ОРҚАСИДА 
БОШ КЕТСА, “ИҲ” ДЕЙДИГАН ЙИГИТ ЭМАСМАН!”.

“МЕН Тª¡РИЛИК 
ОР¯АСИДА БОШ КЕТСА, 

“иµ” дейдиган йигит эмасман!”


